
EITEM RHIF 5 

AWDURDOD PARC CENEDLAETHOL ERYRI 
DYDD MERCHER 8 CHWEFROR 2023 

Cynghorydd Annwen Hughes (Gwynedd) (Cadeirydd) 
YN BRESENNOL: 

Aelodau wedi eu penodi gan Gyngor Gwynedd 
Y Cynghorwyr Elwyn Edwards, June Jones, Edgar Wyn Owen, Elfed Powell Roberts, 
John Pughe Roberts, Meryl Roberts; 

Aelodau wedi eu penodi gan Gyngor Bwrdeistref Sirol Conwy 
Y Cynghorwyr Ifor Glyn Lloyd, Jo Nuttall; 

Aelodau a benodwyd gan Lywodraeth Cymru 
Mr. Brian Angell, Ms. Tracey Evans, Ms. Sarah Hattle, Mr. Tim Jones, Ms. Delyth Lloyd;  

Swyddogion 
Mr. E. Williams, Mr. G.I. Jones, Mr. J. Cawley, Mr D. Edwards, Mr. David Williams, 
Ms. Angela Jones, Ms. Helen Pye, Ms. A. Gaffey. 

Yn bresennol 
Ms. Rachel Freitag - Archwilio Cymru. 

Ymddiheuriadau 
Y Cynghorwyr Louise Hughes, Kim Jones, Dilwyn Owain Roberts; Ms. Naomi Luhde-
Thompson. 

Dywedodd y Cyfarwyddwr Gwasanaethau Corfforaethol , gan fod y cyfarfod yn cael ei 
gynnal o bell, ei fod yn cael ei recordio i gynorthwyo i wirio'r cofnodion ac y byddai ar gael 
ar-lein yn ddiweddarach. 

1. Cyhoeddiadau'r Cadeirydd
(1) Cydymdeimlad

Cyfeiriodd y Cadeirydd gyda thristwch at farwolaeth ddiweddar Caerwyn
Roberts, cyn Gadeirydd ac Aelod o Awdurdod Parc Cenedlaethol Eryri. Ar
ran yr Awdurdod, manteisiodd y Cadeirydd ar y cyfle i dalu teyrnged i
Caerwyn, a fu’n Aelod o’r Awdurdod am 30 mlynedd ac yn Gadeirydd am
ddeunaw o’r blynyddoedd hynny. Fe’i penodwyd yn gyntaf yn 1987 gan y
Swyddfa Gymreig ac yna gan Gyngor Gwynedd, pan etholwyd ef yn Aelod
o’r Cyngor hwnnw yn 1999. Diolchodd y Cadeirydd i Caerwyn am hyrwyddo
Eryri ar bob cyfle a chyfeiriodd at ei lwyddiannau niferus a’r profiad a ddaeth
i'r Awdurdod. Roedd Caerwyn wedi gweithio'n ddiflino i sicrhau prosiect
Hafod Eryri, ac yn ddiweddarach chwaraeodd ran flaenllaw yn y trafodaethau
i alluogi'r Awdurdod i brynu'r Ysgwrn. Roedd yn aelod gweithgar o Barciau
Cenedlaethol y DU ac wedi gwasanaethu fel eu Cadeirydd. Bu Caerwyn
hefyd yn Aelod gwerthfawr o Gyngor Cymuned Harlech am dros 40 mlynedd.
Mynegodd y Cadeirydd, ar ran yr Aelodau, gydymdeimlad dwysaf â'i wraig
Bet, a'i blant, Iwan, Bryn, Iola a'u teuluoedd.

Diolchodd y Prif Weithredwr i'r Cadeirydd am y cyfle i fynegi ei
werthfawrogiad o waith Caerwyn a chyfleu cydymdeimladau ar ran staff yr
Awdurdod. Roedd 30 mlynedd Caerwyn gyda'r Awdurdod wedi rhoi
sefydlogrwydd, ac roedd y staff yn ddiolchgar iawn am hynny. Roedd yn
uchel ei barch yn y sector wleidyddol a'r sector amaethyddol, a dyfarnwyd

MBE iddo, ac yna OBE am ei waith yng nghymuned Harlech. Roedd bob 
amser yn ystyriol iawn o staff yr Awdurdod a oedd yn dymuno cydnabod ei 
gyfraniad. Roedd y Prif Weithredwr yn bersonol ddiolchgar am ei gefnogaeth 
gyson ac er bod ei salwch wedi bod yn un creulon, roedd Caerwyn yn dal i 
hel atgofion am waith y Parc Cenedlaethol. Mynegodd y Prif Weithredwr ei 
gydymdeimlad dwysaf â'r teulu ar ran holl staff yr Awdurdod. 

Safodd yr aelodau a'r swyddogion fel arwydd o barch. 

(2) adroddodd y Cadeirydd ar y cyfarfodydd a fynychwyd ers cyfarfod diwethaf yr
Awdurdod:-
- roedd y Cadeirydd a'r Is-Gadeirydd wedi cyfarfod yn ddiweddar ag

Archwilio Cymru
- cyfarfodydd i drafod sefyllfa ariannol yr Awdurdod gan gynnwys cyfarfod

diweddar gyda Sian Gwenllian AS
- cyfarfod gyda Chymdeithas Eryri, a
- chwrs hyfforddi cyfryngau diweddar ym Mhlas Tan y Bwlch.

2. Diweddariad Corfforaethol
Derbyniwyd – Rhoddodd y Prif Weithredwr ddiweddariad llafar ar y canlynol:-
- rhoddodd y Prif Weithredwr ddiweddariad ar sefyllfa ariannol gyfredol yr

Awdurdod. Ers cyfarfod diweddar y Gweithgor Aelodau, roedd wedi cyfarfod â
Janet Finch-Saunders AS a byddai'n cyfarfod â Mabon ap Gwynfor AS ar 9
Chwefror 2023.

- dywedodd y Prif Weithredwr y byddai ffigurau dyraniad grant terfynol Llywodraeth
Cymru yn cael eu cadarnhau yn ystod wythnos gyntaf mis Mawrth. Os nad oedd
cynnig gwell,
bydd y Prif Weithredwr yn cynnull cyfarfod o'r Panel Aelodau i ystyried
yr her ariannol.

- roedd rhewi recriwtio bellach wedi'i ddileu i leddfu'r pwysau ar staff yr Awdurdod.
- dywedodd y Prif Weithredwr fod Archwilio Cymru yn cynnal Adolygiad Cenedlaethol o

Lywodraethu mewn Awdurdodau Parciau Cenedlaethol. Roedd swyddogion o
Archwilio Cymru yn bresennol yn rhai o gyfarfodydd yr Awdurdod i arsylwi, ac fel rhan
o'r adolygiad byddai nifer o staff ac Aelodau'n cael eu gwahodd i fynychu cyfweliadau
gyda swyddogion o Archwilio Cymru.

- roedd tendrau yn cael eu ceisio ar hyn o bryd gan Gyngor Gwynedd, Cyngor
Bwrdeistref Sirol Conwy, a Pharc Cenedlaethol Eryri ar gyfer Gwasanaeth Sherpa'r
Wyddfa, a fydd am gyfnod o bum mlynedd ac a fydd yn darparu gwasanaeth gwell.
Mae'r Awdurdod yn parhau i gyfrannu incwm o dri o'i feysydd parcio i gefnogi'r
gwasanaeth hwn.

- Bydd Hafod Eryri yn ail agor ar gyfer tymor 2023 a bydd swyddogion yn cynnal
ymweliad safle gyda’r Cwmni Rheilffordd i asesu a fydd unrhyw gostau ychwanegol i’r
Awdurdod.

3. Hawl i'r Cyhoedd Holi
Hysbyswyd yr aelodau na dderbyniwyd unrhyw gwestiynau gan y cyhoedd.

4. Datgan Budd
Nododd yr Aelodau gywiriad i'r Rhaglen sef mai'r Prif Weithredwr ac nid y
Cyfarwyddwr Gwasanaethau Corfforaethol a gyflwynodd Eitem 15.
Yn codi wedi hynny, datganodd Mr. Iwan Jones a Mr. Jonathan Cawley fudd yn
eitemau 15 ac 16 ar y Rhaglen ac aethant allan o'r cyfarfod tra'r oedd y materion
hyn yn cael eu trafod.

5.  Cofnodion 
Derbyniwyd cofnodion cyfarfodydd yr Awdurdod a gynhaliwyd ar 16 Tachwedd  
2022 ac arwyddodd y Cadeirydd hwy fel rhai cywir. 
 

6.  Materion er Gwybodaeth yn codi o'r cofnodion  
  Nid oedd unrhyw faterion yn codi. 
 
7.  Log Gweithredu 
 Cyflwynwyd – Log o gamau gweithredu strategol yn deillio o benderfyniadau a 

wnaed yn ystod cyfarfodydd yr Awdurdod, er gwybodaeth a chamau gweithredu. 
 
 Cyfarfod Awdurdod 19.12.20 
 Eitem Gweithredu 7 – Log Gweithredu 
 Roedd y cam gweithredu hwn bellach wedi'i gwblhau a gellid ei ddileu o'r Log 

Gweithredu. 
   

Cyfarfod Awdurdod 13.10.21 
Eitem Gweithredu 11 – Adroddiad Cynnydd y Panel Craffu – Enwau Lleoedd 

 Roedd y cam gweithredu hwn bellach wedi'i gwblhau a gellid ei ddileu o'r Log 
Gweithredu. 

  

Cyfarfod Awdurdod 09.02.22 
Eitem Gweithredu 13 – Cadernid yr Awdurdod: Telerau ac Amodau Staff 

 Roedd y cam gweithredu hwn bellach wedi'i gwblhau a gellid ei ddileu o'r Log 
Gweithredu. 

 

Cyfarfod Awdurdod 27.04.22 
Eitem Gweithredu 9 – Grŵp Tasg a Gorffen Llywodraethu 

 Roedd y cam gweithredu hwn bellach wedi'i gwblhau a gellid ei ddileu o'r Log 
Gweithredu. 

 

Cyfarfod Awdurdod 15.06.22 
- Eitem Gweithredu 10 – Twristiaeth Gynaliadwy Awdurdod Parc Cenedlaethol 

Eryri 
Roedd y cam gweithredu hwn bellach wedi'i gwblhau a gellid ei ddileu o'r Log 
Gweithredu. 

- Eitem Gweithredu 22 – Cyfarfodydd Sefydliadau Eraill 
Cynghorodd y Cyfarwyddwr Cynllunio a Rheolaeth Tir bod y trefniadau 

                bellach ar y gweill, a gellid dileu'r weithred o'r Log Gweithredu. 
 

  PENDERFYNWYD nodi'r Log Gweithredu a dileu'r camau gweithredu fel yr 
amlinellwyd. 

 
8.  Cyfrifon Terfynol 2021/22 
 Derbyniwyd – Adroddiad llafar gan y Prif Swyddog Cyllid. 
 
 Adroddwyd – Cynghorodd y Prif Swyddog Cyllid bod y gwaith i gwblhau'r cyfrifon 

yn symud ymlaen ac roedd Rachel Freitag o Archwilio Cymru yn y cyfarfod i roi 
diweddariad byr i'r Aelodau. Eglurodd Rachel Freitag fod anawsterau wedi codi 
oherwydd yr angen i ail-werthuso asedau'r Awdurdod bob 5 mlynedd. Cyflawnwyd y 
gwaith hwn gan briswyr allanol ac arhosir am ragor o fanylion. Gan fod y ffigyrau yn 
berthnasol i'r cyfrifon, nid oedd Archwilio Cymru yn gallu rhoi barn ar hyn o bryd. 
Nododd yr Aelodau fod sawl Awdurdod Lleol arall mewn sefyllfa debyg. 

 Yn codi wedi hynny, nododd y Prif Swyddog Cyllid ei fod yn obeithiol y byddai 
Cyfrifon Terfynol 2021/22 yn cael eu cyflwyno i'r Pwyllgor Perfformiad ac Adnoddau 
ar 22ain Mawrth 2023. Os nad felly fydd hi, byddai Cyfrifon Terfynol 2021/22 yn cael 
eu cyflwyno i gyfarfod yr Awdurdod ar 26ain Ebrill 2023. Diolchodd y Prif Swyddog 
Cyllid i Rachel Freitag, Archwilio Cymru, am ei chefnogaeth yn y mater hwn a 
diolchodd i David Williams, y Swyddog Cyllid am ei waith. 

 
 PENDERFYNWYD 

1. nodi'r adroddiad, er gwybodaeth. 
2. cadarnhau bod y Pwyllgor Perfformiad ac Adnoddau wedi dirprwyo 

awdurdod i gymeradwyo'r Datganiad Cyfrifon ar ran yr Awdurdod. 
 
9.  Cyllideb ac Ardoll Yr Awdurdod ar Awdurdodau Cyfansoddol 2023/24 
 Cyflwynwyd – Adroddiad gan y Prif Swyddog Cyllid yn gofyn am gymeradwyaeth i 

gyllidebau refeniw a chyfalaf 2023/24 ac i godi ardollau ar awdurdodau cyfansoddol 
ar sail ffigwr dyraniad grant drafft Llywodraeth Cymru ar gyfer yr Awdurdod. 

   
Adroddwyd – Hysbysodd y Prif Swyddog Cyllid yr Aelodau ei fod yn cyflwyno'r 
adroddiad am y tro olaf, gan y byddai'n ymddeol ym mis Mehefin 2023 ar ôl 20 
mlynedd gyda'r Awdurdod. Dywedodd fod dyraniad grant drafft Llywodraeth Cymru 
ar gyfer 2023/24 yn siomedig, a chan nad oes gan Awdurdodau Parciau 
Cenedlaethol unrhyw fecanwaith i gynyddu cyllid refeniw, argymhellodd fod yr 
Aelodau'n derbyn yr adroddiad fel y'i cyflwynwyd. 
 

 Rhoddodd yr Aelodau ystyriaeth i’r adroddiad a thrafodwyd y canlynol:- 
- Diolchodd yr Aelodau i'r Prif Swyddog Cyllid am ei ymrwymiad i waith yr 

Awdurdod ac am ei arbenigedd dros yr 20 mlynedd. 
- Bu'r Aelodau a'r swyddogion yn trafod goblygiadau llif arian yr Awdurdod yn y 

dyfodol wrth ymgymryd â phrosiectau mawr fel y Coedwigoedd Glaw Celtaidd 
(LIFE), sy'n ei gwneud yn ofynnol i'r Awdurdod ddefnyddio cronfeydd wrth gefn i 
ariannu'r prosiectau hyd nes y derbynnir y taliad terfynol. Mewn ymateb i 
gwestiwn, eglurodd y Prif Weithredwr sut yr ariennir prosiectau o'r fath gyda 
thaliad cychwynnol ar y dechrau, taliad pellach hanner ffordd ac yna taliad 
terfynol ar ôl eu cwblhau. 

- Atodiad 4 - mewn ymateb i gwestiwn, cadarnhaodd swyddogion mai'r ffigwr o 
£462,097 ar gyfer Plas Tan y Bwlch oedd y gost refeniw nad oedd yn cynnwys y 
costau cynnal a chadw ychwanegol y cyfeirir atynt yn y Cynllun Asedau. 
Dywedodd Cyfarwyddwr y Gwasanaethau Corfforaethol fod y ffigwr yn cynnwys 
taliadau cyfalaf o £225k, nad oedd yn gost arian parod i'r Awdurdod ac yn 
cynrychioli dibrisiant ar draws oedran yr ased. Cytunodd y Prif Swyddog Cyllid y 
gallai'r ffigwr fod yn amcangyfrif rhy isel os oedd angen gwneud gwaith brys i 
gynnal a chadw'r adeilad. 

- cadarnhaodd y Prif Weithredwr nad oedd ffigwr gwaelodlin yn y gyllideb i 
gefnogi'r prosiect Awyr Dywyll a oedd yn cael ei gefnogi ar hyn o bryd trwy 
amrywiol fidiau a gweithio gyda phartneriaid. Cadarnhaodd hefyd nad oedd 
cyllideb benodol ar gyfer gwaith sero carbon, ac y byddai hyn yn cael ei sefydlu 
pan fydd Strategaeth Garbon yn cael ei datblygu. 

- trafododd swyddogion ac Aelodau gostau nas rhagwelwyd megis y gorwariant 
posibl ar gynlluniau cyfalaf, y setliad cyflog ar gyfer 2023/24 a mesurau lliniaru 
eraill a chytunwyd gan nad oedd y rhain yn hysbys, y byddent yn cael eu trin 
wrth iddynt godi. 

- dywedodd y Prif Swyddog Cyllid y dylai ailgyflenwi cronfeydd wrth gefn yr 
Awdurdod fod yn flaenoriaeth i’r Awdurdod, ond byddai’r gallu i wneud hynny’n 
dibynu ar setliadau grant Llywodraeth Cymru yn y dyfodol. 

- mewn ymateb i gwestiwn, cadarnhaodd y Prif Weithredwr fod cais am arian 
cyfalaf ychwanegol wedi'i gyflwyno i Lywodraeth Cymru a fyddai'n bodloni eu 
blaenoriaethau pe bai unrhyw lithriad yn eu cyllideb yn dod ar gael. 

 
PENDERFYNWYD 
1.  nodi cynnwys yr adroddiad. 
2.  cymeradwyo'r gyllideb refeniw a chyfalaf ar gyfer 2023/24 fel y nodir yn 

yr adroddiad a'r atodiadau. 
3.  awdurdodi codi ardollau ar y ddau gyngor cyfansoddol i gyfanswm o 

£1,373,262 yn unol â pharagraff 6.3 o adroddiad y Prif Swyddog Cyllid. 
   
10.  Strategaeth Gyfalaf 2023/24 
 Cyflwynwyd – Adroddiad y Prif Swyddog Cyllid i gymeradwyo’r Strategaeth Gyfalaf 

ar gyfer 2023/24 a’r argymhellion yn ymwneud â’r Cod Darbodus. 
 
Adroddwyd – Cyflwynodd y Prif Swyddog Cyllid yr adroddiad a rhoddodd yr aelodau 
ystyriaeth fanwl iddo. 
 
PENDERFYNWYD 
1. nodi nad oedd bwriad i fenthyca arian at ddibenion cyfalaf, fodd 

bynnag, argymhellwyd y cyfyngiadau isod ar lefel ddarbodus fel mesur 
rhagofalus mewn argyfwng neu petai angen gwariant ar fyr rybudd. 

2.  cymeradwyo'r Terfyn Benthyca Awdurdodedig presennol o £500,000 ar 
gyfer 2023/24, a Ffin Weithredol o £100,000. 

3.  na ddylid gosod terfyn ar y gyfran o log sy'n daladwy ar gyfradd 
newidiol. 

4.  mabwysiadu'r Strategaeth Benthyca Cyfalaf ar gyfer 2023/24 fel yr 
amlinellir ym mhara. 3.2 o'r adroddiad a nodi'r cynnwys sy'n ymwneud 
â'r Cod Darbodus (gweler y tablau dan baragraffau 2.2, 3.2 a phara. 7.1 
o'r adroddiad). 

5.  mabwysiadu'r Strategaeth Fuddsoddi ar gyfer 202 3/24 fel yr 
amlinellwyd ym mharagraffau. 3.5 i 3.14 o'r adroddiad, a nodi'r 
sefydliadau a restrir ym mharagraff 3.6. 

 
11.  Adroddiad y Panel Cyfweld ar gyfer Aelodau Annibynnol y Pwyllgor Safonau 

Cyflwynwyd – Adroddiad gan y Cyfarwyddwr Gwasanaethau Corfforaethol i benodi 
aelodau i Banel Cyfweld i ddewis Aelodau Annibynnol ar gyfer y Pwyllgor Safonau. 
 
Adroddwyd – Cyflwynodd y Cyfarwyddwr Gwasanaethau Corfforaethol yr adroddiad 
a'r cefndir. 
 
PENDERFYNWYD penodi Panel o Aelodau, fel y nodir i bara. 1.3 o'r adroddiad, 
ar gyfer cyfweld darpar aelodau i'r Pwyllgor Safonau. Penodwyd yr Aelodau a 
ganlyn:- 
Y Cynghorydd Annwen Hughes (Cadeirydd yr Awdurdod), Y Cynghorydd 
Edgar Owen (Is-Gadeirydd yr Awdurdod), Mr. G. Iwan Jones (Cyfarwyddwr 
Gwasanaethau Corfforaethol), ynghyd ag un Aelod Lleyg, sef Mr.Tim Jones 
wrth gefn. 
 

12.   Economi Ymwelwyr Cynaliadwy Gwynedd ac Eryri – Cynllun Strategol 
 Cyflwynwyd – Adroddiad gan y Rheolwr Partneriaethau i fabwysiadu'r Cynllun 

Strategol ar gyfer Economi Ymwelwyr Cynaliadwy yng Ngwynedd ac Eryri (2035) yn 
ffurfiol. 

Adroddwyd - Cyflwynodd y Rheolwr Partneriaethau'r adroddiad a rhoi diweddariad 
i'r Aelodau ar gynhyrchu'r Cynllun Strategol. Nododd yr aelodau mai Awdurdod 
Parc Cenedlaethol Eryri a Chyngor Gwynedd oedd yr unig ddau awdurdod lleol yn 
y DU sydd â strategaeth o'r fath. Cadarnhaodd y Rheolwr Partneriaethau 
gyfranogiad Cyngor Bwrdeistref Sirol Conwy ac y byddent yn rhan o'r grŵp llywio, 
gyda thrafodaethau pellach ar y gweill ynghylch eu rôl ar y bartneriaeth ac a fyddai 
hyn fel sylwedyddion neu aelodau llawn. Dywedodd y Rheolwr Partneriaethau fod 
y Cynllun bellach wedi'i gymeradwyo gan Bwyllgor Addysg ac Economi Cyngor 
Gwynedd a'i fod yn cael ei gyflwyno i Gabinet Cyngor Gwynedd yr wythnos nesaf. 
Unwaith y bydd y Cynllun wedi'i fabwysiadu, byddai'n cael ei lansio'n ffurfiol cyn yr 
haf. 
 

 Yn codi wedi hynny, gwnaeth yr Aelodau'r sylwadau a ganlyn:- 
- diolchodd y Pennaeth Ymgysylltu i'r Rheolwr Partneriaethau am ei gwaith a 

fydd yn galluogi'r Awdurdod i symud ymlaen gyda thwristiaeth gynaliadwy yn yr 
ardal. 

- Croesawodd yr aelodau'r adroddiad a'r strategaeth hefyd a diolchwyd i'r 
Rheolwr Partneriaethau am ei gwaith. 

- Nododd yr aelodau y bydd cynllun gweithredu manwl yn cael ei ddatblygu 
unwaith y bydd y bartneriaeth wedi'i sefydlu. Cadarnhaodd y Rheolwr 
Partneriaethau y bydd y cynllun gweithredu yn cael ei adolygu'n flynyddol. 

- gofynnodd Aelod a yw'r strategaeth yn gwerthuso effaith twristiaeth o ran cost 
atgyweirio llwybrau troed sydd wedi'u difrodi, casglu sbwriel ac ati, yn 
ychwanegol at yr hyn a ddisgwylir ar hyn o bryd. Cadarnhaodd y Rheolwr 
Partneriaethau y bydd gwaelodlin yn cael ei nodi, a dywedodd y Prif Weithredwr 
pe byddai treth dwristiaeth yn cael ei sefydlu yn y dyfodol, byddai'r math hwn o 
waith manwl yn cael ei wneud bryd hynny. 

- cadarnhaodd swyddogion y byddai'r adolygiad o Gynllun Datblygu Lleol Eryri yn 
edrych yn fanwl ar bolisïau cynllunio yn y dyfodol a allai effeithio ar y 
strategaeth. 

- mewn ymateb i gwestiwn, dywedodd y Pennaeth Ymgysylltu fod marchnata 
brand Eryri, er bod elfennau yn y strategaeth hon, yn dod o dan Strategaeth 
Ymgysylltu'r Parc Cenedlaethol. 

 

PENDERFYNWYD mabwysiadu'r 'Cynllun Strategol ar gyfer Economi 
Ymwelwyr Cynaliadwy yng Ngwynedd ac Eryri (2035)' fel y nodir yn Atodiad 
1 yr adroddiad. 

 

13.  Adroddiadau Gweithgorau 
 Cyflwynwyd – Adroddiadau o gyfarfodydd y Gweithgorau. 
 (1)  Gweithgor Aelodau  
   Cyflwynwyd – Adroddiadau o gyfarfodydd y Gweithgor Aelodau a gynhaliwyd  
   ar 19 Hydref a 7 Rhagfyr 2022. 
   PENDERFYNWYD nodi'r adroddiadau. 
 

 (2)  Cyd Weithgor Lleol 
 Cyflwynwyd – Adroddiad cyfarfod y Cyd Weithgor Lleol a gynhaliwyd ar 19 

Tachwedd 2022. 
 

 Yn codi wedi hynny, rhoddodd y Prif Weithredwr y diweddariadau a ganlyn:- 
 Para. 5 – Bil Partneriaeth Gymdeithasol a Chaffael Cyhoeddus (Cymru). 
 ymateb terfynol wedi'i baratoi a'i anfon ymlaen. 
 Para. 7 – Gweithio Hybrid 
 Byddai holiadur yn cael ei anfon at yr holl staff yn y dyddiau nesaf. 
  

   PENDERFYNWYD nodi'r adroddiad. 

14.  Cyfarfodydd Cyrff eraill
 Nid oedd yr Aelodau wedi mynychu unrhyw gyfarfodydd allanol fel cynrychiolwyr yr
Awdurdod.

15. Telerau ac Amodau Gwasanaeth
Uwch Dîm Rheoli APCE: Cyfarwyddwyr
Atodlen 12A Deddf Llywodraeth Leol 1972: Eithriad rhag datgelu dogfennau.
 Cyflwynwyd – Adroddiad gan y Prif Weithredwr yn gofyn am gymeradwyaeth yr
Awdurdod i eithrio'r adroddiad dilynol.

 PENDERFYNWYD eithrio'r adroddiad “Telerau ac Amodau Gwasanaeth –
Uwch Dîm Rheoli APCE: Cyfarwyddwyr” rhag cael ei ddatgelu am y rhesymau
a amlinellwyd.

16. Telerau ac Amodau Gwasanaeth
Uwch Dîm Rheoli APCE: Cyfarwyddwyr
Cyflwynwyd – Adroddiad ar y cyd gan y Prif Weithredwr a'r Pennaeth Adnoddau
Dynol i adrodd ar ganlyniad y Panel Aelodau ac i ystyried argymhellion y Panel.

Adroddwyd – Cyflwynodd y Prif Weithredwr yr adroddiad yn fanwl. Ymddiheurodd
fod y Papur Trafod, fel y'i hystyriwyd gan yr Uwch Aelodau, wedi'i hepgor o'r
Rhaglen a bod copi yn cael ei anfon ar wahân.

Nododd yr Aelodau'r ystyriaethau a chasgliad y Panel o Uwch Aelodau a drafododd
yr angen am gynllunio olyniaeth hefyd. Cytunodd yr Aelodau hefyd, er mwyn
cwblhau'r broses, y dylid ystyried telerau ac amodau'r Prif Weithredwr yn awr.

PENDERFYNWYD
1. penodi cymorth technegol ychwanegol ar gyfer yr Uwch Dîm Rheoli (adnodd

wedi'i nodi).
2. cyflwyno trefniadau lle caniateir TOIL i Gyfarwyddwyr weithio gyda'r hwyr ac

ar benwythnosau.
3. caniatáu Dydd Gŵyl Dewi fel diwrnod o wyliau dewisol i'r Cyfarwyddwyr.
4. cefnogi cynnydd o ddau bwynt cyflog yng nghyflog y Cyfarwyddwyr i

adlewyrchu cyfrifoldebau uwch, wedi’i ôl-ddyddio i Ebrill 2022.
5. bydd y Swyddog Adnoddau Dynol i fonitro cyflogau uwch swyddogion dros

y 3 blynedd nesaf.
6. bod yr Awdurdod yn parhau i gefnogi swyddogion gyda hyfforddiant rheoli

ac arwain, a lle bo'n briodol, profiad gwaith perthnasol.
7. y dylai'r Panel, ynghyd â'r Swyddog Monitro a'r Pennaeth Adnoddau Dynol,

ystyried telerau ac amodau'r Prif Weithredwr ymhellach, a chyflwyno adroddiad
i gyfarfod nesaf yr Awdurdod os oes angen.

8. bod gan y Panel, ynghyd â'r Pennaeth Adnoddau Dynol a'r Swyddog Adran
151 newydd, y dasg a'r awdurdod i fynd i'r afael â materion posibl yn deillio o
drosiant personél yn yr Uwch Dîm Rheoli.

Daeth y cyfarfod i ben am 11.45 

TAFLEN WEITHREDU – ACTION SHEET 

CYFARFOD YR AWDURDOD – 25.09.2019 
RHIF EITEM A 

THEITL 
PENDERFYNIADAU / 

ARSYLWADAU 
GWEITHREDIA

DAU 
SWYDDOG 
CYFRIFOL 

DIWEDDARIAD neu 
DYDDIAD CWBLHAU 

DILEU O’R 
DAFLEN 

WEITHREDU 
8. Diweddariad
o’r gyllideb

‐     adroddiad ar y pwysau 
      cyllidebol a wynebir  

 gan yr Adran Eiddo i'w 
 gyflwyno i  Weithgor y 
 dyfodol. 

‐ adroddiad gan Grŵp 
Prosiect Yr Ysgwrn i'w 
gyflwyno i'r Aelodau yn 
y Flwyddyn Newydd. 

‐ rhoi copi o ddyfarniad 
Aberdyfi i'r Aelodau 
unwaith y bydd ar gael. 

Cyflwyno’r 
adroddiadau. 

I e‐bostio 
Aelodau gyda'r 
dyfarniad. 

EJ 

NJ 

GIJ 

Diweddariad ‐ Cyfarfu’r Is‐grŵp Asedau ar 4 Mawrth 2020 
ac ystyried adroddiad a oedd yn amlinellu pwysau 
cyllidebol ac argymhellion i ail‐fuddsoddi incwm o 
safleoedd cynhyrchu incwm mewn cyllidebau cynnal a 
chadw yn y dyfodol o 2021/22 ymlaen. Adroddiad dilynol 
i'w baratoi ar gyfer pwyllgor Perfformiad ac Adnoddau yn 
yr Hydref. Nodwyd bod Covid 19 yn risg bosibl ac mae wedi 
arwain at ohirio'r adroddiad oherwydd pwysau ariannol 
ehangach yn deillio o'r pandemig. Bu i’r Is‐grŵp Asedau 
gyfarfod ar 15fed Ionawr 2021. Bydd adroddiad diweddaru 
yn cael ei gyflwyno i'r Aelodau cyn Ebrill 2022 ac mae 
penodiad wedi'i wneud i'r swydd Swyddog Eiddo sydd 
newydd ei chreu. Mae diweddariad manwl wedi'i 
ddosbarthu i Aelodau'r Is‐grŵp Asedau gyda'r nod o alw 
cyfarfod pellach yn yr Hydref. 
DIWEDDARIAD: Cyfarfu'r Is‐grŵp Asedau ar 30.11.22 ac 
mae'r gwaith yn parhau. 

Diweddariad ‐ ar ddiwedd tymor 2021 bydd y Pennaeth 
Treftadaeth Ddiwylliannol yn cyflwyno adroddiad i Fwrdd 
Yr Ysgwrn cyn ei gyflwyno i gyfarfod yr Awdurdod ddiwedd 
2021 / dechrau 2022 

CWBLHAWYD
Rhoddwyd copi o'r dyfarniad i'r Aelodau ar 28.11.19. 

CWBLHAWYD 

NA 

TAFLEN WEITHREDU – ACTION SHEET 

CYFARFOD YR AWDURDOD – 08.02.2023 
RHIF EITEM A 

THEITL 
PENDERFYNIADAU / 

ARSYLWADAU 
GWEITHREDIADAU  SWYDDOG 

CYFRIFOL 
DIWEDDARIAD neu 
DYDDIAD CWBLHAU 

DILEU O’R 
DAFLEN 

WEITHREDU 
16. Telerau ac 
Amodau 
Gwasanaeth 
Uwch Dîm 
Rheoli APCE: 
Cyfarwyddwyr 

 

‐  y dylai'r Panel, ynghyd â'r 
Swyddog Monitro a'r  

   Pennaeth Adnoddau Dynol, 
ystyried telerau ac  

   amodau'r Prif Weithredwr 
ymhellach, a chyflwyno  

   adroddiad i gyfarfod nesaf  
   yr Awdurdod os oes angen. 
 
‐  bod gan y Panel, ynghyd â'r 
Pennaeth Adnoddau Dynol 

   a'r Swyddog Adran 151 
newydd, y dasg a'r  

   awdurdod i fynd i'r afael â 
materion posibl yn deillio o 
drosiant personél yn yr  

   Uwch Dîm Rheoli. 
 

Angen cynnal 
cyfarfod i roi 
ystyriaeth i'r 
materion, dyddiad 
eto i’w gytuno. 
 
 
 
 
Angen cynnal 
cyfarfod i roi 
ystyriaeth i'r 
materion, dyddiad 
eto i’w gytuno. 

NM/GIJ 
 
 
 
 
 
 
 
 

NM 

Dyddiad angen ei gadarnhau. 
 
 
 
 
 
 
 
 

Dyddiad angen ei gadarnhau. 
 

NA 
 
 
 
 
 
 
 
 

NA 

                                                                       EITEM RHIF 8 

   
CYFARFOD 
 

 
Awdurdod Parc Cenedlaethol Eryri 

 
DYDDIAD  

 
26 Ebrill, 2023 

 
TEITL 
 

 
CYNLLUN ARIANNOL TYMOR CANOLIG    (CATC) 

 
AWDUR 

 
Prif Weithredwr / Pennaeth Cyllid 

 
PWRPAS 
 

  
Trafod a mabwysiadu’r Cynllun Ariannol Tymor Canolig  

 
 
1. CEFNDIR 
 
1.1 Mae’r Aelodau eisoes wedi ystyried yr angen i fabwysiadu cynllun ariannol 

tymor canolig (CATC). (Ynghlwm fel Atodiad 1) yn dilyn argymhelliad gan 
Archwilio Cymru. 

 
1.2 Mae'r Gweinidog dros Newid Hinsawdd wedi cadarnhau cyllideb i'r 

Awdurdodau'r Parciau Cenedlaethol yng Nghymru hyd ddiwedd y flwyddyn 
ariannol 2024/25. Mae'r gyllideb honno yn cadarnhau cyllideb fflat am y 
cyfnod. 
 

1.3 Mae'r her, ac effaith chwyddiant yn sylweddol ar yr Awdurdod, mae'r CATC yn 
benodol ar gyfer rhoi amlinelliad tymor canolig i'r aelodau o'r heriau ariannol 
sydd yn wynebu'r Awdurdod. Bydd yr Awdurdod angen defnydd darbodus o 
arian wrth gefn wrth ymateb i her chwyddiant heb gynnydd yn y grant 
sylfaenol gan Lywodraeth Cymru. 

 
 
2. ARGYMHELLION 
 
2.1 Nodi'r materion a amilnellwyd yn y CATC a chynnig sylw arnynt, 
 
2.2 Mabwysiadu'r Cynllun Ariannol Tymor Canolig fel Dogfen Weithio. 
 
 
 
 
 

JO/Awdurdod/Ebrill 2023 
MTFP  

CYNLLUN ARIANNOL TYMOR CANOLIG : 2023/24 – 2026/27 
AWDURDOD PARC CENEDLAETHOL ERYRI 

1. CEFNDIR

1.1 Dogfen drosolwg yw hon sy'n nodi'r prif faterion ariannol fydd yn effeithio ar yr 

Awdurdod dros y blynyddoedd nesaf. Mae’r ddogfen wedi’i seilio ar wybodaeth 
dechnegol a baratowyd gan wasanaeth Cyllid yr Awdurdod, gyda Swyddog Adran 
151 yr Awdurdod yn cynghori ar ragolygon strategol.  

1.2 Mae'r ddogfen hon yn cyflwyno’r sefyllfa yn gryno, ac yn benodol bydd yn galluogi 
Aelodau a staff yr Awdurdod i gael dealltwriaeth bellach mewn perthynas â: 

• Senarios modelu / rhagamcanion ariannol,

• Egwyddorion a fabwysiadwyd wrth ddyrannu adnoddau,

• Pennu graddau unrhyw heriau / cyfleoedd ariannol,

• Egwyddorion i fynd i'r afael â phwysau cyllido.

2. Y GOFYNIAD AM GYNLLUN ARIANNOL TYMOR CANOLIG (CATC)

2.1 Mae'r Cynllun Ariannol Tymor Canolig (CATC) hwn yn nodi ymagwedd strategol yr
Awdurdod tuag at reoli ei gyllid, ac mae’n amlinellu ystod o sefyllfaoedd ariannol a all
wynebu'r Awdurdod dros y pedair blynedd nesaf. Mae'r gwaith o gyflawni'r
strategaeth yn dibynnu ar yr adnoddau sydd ar gael drwy setliadau Llywodraeth
Cymru (LlC) ac ar lwyddiant yr Awdurdod o ran unioni adnoddau â’i flaenoriaethau
gwasanaeth.

2.2 Mae'r CATC yn nodi cyflwr cyffredinol cyllideb yr Awdurdod ac mae’n amlinellu
model o ofynion ariannol yr Awdurdod ar gyfer lefelau’r gwasanaeth y bwriedir eu
darparu yn y tymor canolig. Mae hyn yn darparu fframwaith er mwyn galluogi’r
Aelodau a’r swyddogion i ddatblygu dyraniadau cyllideb ar gyfer blynyddoedd dilynol.

2.3 Bydd y CATC yn offeryn allweddol ar gyfer rheolaeth ariannol ragweithiol. Fe’i
defnyddir fel sail i'r broses o bennu'r gyllideb flynyddol er mwyn sicrhau bod
anghenion adnoddau’r Awdurdod ar gyfer y flwyddyn i ddod yn ddigonol ac wedi’u
hunioni â’r gwasanaethau cywir, ond hefyd yn caniatáu pennu gofynion ariannu
rhagweledig y dyfodol yn ddigon pell ymlaen llaw fel y gellid cynllunio i gymryd
camau priodol i ddelio â'r lefelau cyllido a ragwelwyd.

2.4 Mae Llywodraeth Cymru wedi awgrymu’n swyddogol na fydd cynnydd yn Grant y
Parciau Cenedlaethol yn y ddwy flynedd nesaf (2023/24 - 2024/25). Er bod awgrym
gall y sefyllfa newid ar gyfer y flwyddyn ganlynol (2025-26), nid oes sicrwydd ar hyn
o bryd. Mae hyn yn sefyllfa difrifol, o ystyried effaith chwyddiant cyfredol ar yr
economi. Mae’r gyfradd ‘CPI’ bellach yn 10.4% (Chwefror 2023), gyda rhagolygon
bydd yn gostwng (cyrhaeddodd uchafbwynt ar 11.1% ym mis Hydref 2022 a tra mae
Llywodraeth San Steffan yn disgwyl i ‘CPI’ ostwng i 2.9% erbyn diwedd 2023, mae
rhagamcanion asiantaethau eraill yn amrywio’n uwch).

2.5 Nid yw’r Parciau Cenedlaethol yn cael eu blaenoriaethu gan Lywodraeth Cymru, ac 
felly nid oes darpariaeth yn y grant i gwrdd ag effaith chwyddiant ar gostau yng 

nghyllideb yr Awdurdod. Fodd bynnag, awgrymwyd byddai cynnig ffynonellau arian 
un-tro, a gellid eu defnyddio er mwyn cyfrannu at y diffyg. Mae grantiau hyn eisoes 
wedi ei dderbyn ym Mawrth 2023.  

3. BLAENORIAETHAU AC AMCANION TYMOR CANOLIG YR AWDURDOD:

3.1 Mae’r CATC yn anelu i gyfarch sut gellid cyflawni blaenoriaethau canolig i hirdymor,
ynghyd ag amcanion a phwrpasau statudol yr Awdurdod. Mae pwrpasau statudol yr
Awdurdod wedi’u diffinio yn Neddf yr Amgylchedd 1995 fel a ganlyn:

• Gwarchod a gwella harddwch naturiol, bywyd gwyllt a threftadaeth ddiwylliannol
yr ardal,

• Hyrwyddo cyfleoedd i’r cyhoedd ddeall a mwynhau nodweddion arbennig yr
ardal;

Ac wrth fynd ar ôl y pwrpasau hyn, dylai'r Awdurdod geisio meithrin lles economaidd 
a chymdeithasol y cymunedau lleol. 

3.2 Mae'r dogfennau canlynol yn allweddol i arwain cyfeiriad yr Awdurdod yn ystod y 
cyfnod hwn: 

• Cynllun Rheolaeth y Parc Cenedlaethol,

• Cynllun Datblygu Lleol,

• Ein Gweledigaeth,

• Datganiad Lles,

• Blaenoriaethau Gwasanaeth,

• Rhaglen Waith Corfforaethol,

• Llythyr cylch gwaith tymor y Llywodraeth ar gyfer yr awdurdodau parciau
cenedlaethol.

3.3 Mae pandemig Covid-19 wedi golygu nifer o heriau ychwanegol dros y tair blynedd 
diwethaf yn enwedig ar gyllideb yr Awdurdod er mwyn diogelu’r cyhoedd a 
swyddogion yr Awdurdod. Derbyniwyd grantiau gan Lywodraeth Cymru yn 2021-22 
gyda’r Awdurdod yna’n neilltuo darpariaeth o £76k o’r cronfeydd er mwyn cwrdd â’r 
her yma yn 2022/23. Ar hyn o bryd nid oes darpariaeth o’r fath wedi ei osod ar gyfer 
2023/24 gyda’r gobaith na fydd angen o fewn y cyfnod o amser mae’r adroddiad hwn 
yn cwmpasu. 

4. YR HER ARIANNOL

4.1 Ers sefydlu awdurdodau’r parciau cenedlaethol ym 1996, mae'r Awdurdod wedi’i
rymuso i reoli ei gyllid ei hun, er nid oes grym i amrywio cyfanswm y gyllideb,
oherwydd diffyg disgresiwn i bennu lefel yr ardoll (sy’n ffactor o’r Grant Parciau
Cenedlaethol gwastad derbynnir gan Lywodraeth Cymru).

Er bod y grant wedi parhau’n wastad gwelwyd newid yn 2021/22 gyda hyd at
£900,000 o grantiau ychwanegol “Tirweddau Cynaliadwy, Llefydd Cynaliadwy”
(T.C.Ll.C).  Mae’r drefn yma wedi parhau a’i ymestyn yn 22/23 gyda grant pellach
T.C.Ll.C ar ffurf cynllun tair blynedd gwerth £2.5 miliwn ar gael i’r Awdurdod hyd at
2024/25. Mae grantiau pellach o hyd at £230,000 hefyd wedi eu derbyn ar ddiwedd

2022/23 er mwyn cwrdd â’r her ariannol hyn. Mae’n bosib gall hyn fod yn duedd sydd 
yn parhau mewn blynyddoedd dilynol, os bydd Llywodraeth Cymru gydag arian dros 
ben ar ddiwedd y flwyddyn ariannol. 

4.2  Cyllideb Sylfaenol yr Awdurdod: 
Dyma grynodeb o sefyllfa cyllideb gychwynnol yr Awdurdod: 

Blwyddyn 2023/24 

£’000 

2022/23 
£’000 

2021/22 
£’000 

2020/21  
£’000 

2019/20 

£’000 

Gwariant Refeniw 
Gros 

9,994 9,964 9,939 10,385 11,165 

Incwm Refeniw -2,450 -3,370 -3,318 -5,201 -6,307

Gwariant Refeniw 
Net  

7,544 6,594 6,620 5,184 4,858 

Gwariant Cyfalaf 
Net 

828 -201 1,037 1,795 998 

Cyfanswm y 
Gyllideb 
Wreiddiol  

8,344 6,393 7,657 6,979 5,856 

Grant 4,120 4,120 4,120 3,745 3,745 

Ardoll 1,373 1,373 1,373 1,248 1,248 

Cronfeydd Wrth 
Gefn 

2,850 900 2,164 1,986 863 

Cyfanswm y 
Gyllideb 

8,343 6,393 7,657 6,979 5,856 

* Nid yw’r tabl uchod yn cynnwys toriadau yn ystod y flwyddyn, y grantiau penodol
ychwanegol a dderbyniwyd na diwygiadau i’r gyllideb yn ystod y flwyddyn.

4.3 Cyllidebau Blynyddol:  
At ddibenion gosod ardoll ar awdurdodau lleol cyfansoddol, mae angen i’r Awdurdod  
gytuno ar gyllideb gytbwys erbyn cyfarfod yr Awdurdod ym mis Chwefror. Er y 
derbynnir amcan o’r ffigwr setliad erbyn y dyddiad yma, nid yw Llywodraeth Cymru 
yn cadarnhau’r ffigwr terfynol cyn mis Mawrth. Os yw’r setliad yn uwch na’r disgwyl, 
nid yw’r Awdurdod yn gallu codi’r ardoll ychwanegol. Os fydd y setliad yn is, yna gall 
yr Awdurdod geisio cytundeb y Cynghorau cyfansoddiadol i aros hefo’r ardoll a 
gymeradwywyd yn Chwefror. Nid oedd angen negodi ar gyfer 23/24 gan fod y setliad 
terfynol yn unol â’r ffigwr amcan o Chwefror. 

4.4 Pwysau Ariannol Blynyddol ar yr Awdurdod: 
Bob blwyddyn mae pwysau ariannol ar yr Awdurdod. Mae'r pwysau hwn ag effaith 
gronnus: 

• Pwysau chwyddiant

• Ymrwymiadau na ellir eu hosgoi

• Mesurau effeithlonrwydd wedi’u cynllunio

4.5 Pwysau chwyddiant: 

Fel arfer adroddir i’r Awdurdod am bwysau chwyddiant, y rhain yw’r pwysau 
amcangyfrifwyd ar gyfer y pedair blynedd nesaf: 

Blwyddyn 
2023/24 

(£) 
2024/25 

(£) 
2025/26 

(£) 
2026/27 

(£) 

Chwyddiant Tâl 231,600 195,000 203,000 210,000 

Chwyddiant Arall 30,000 30,000 15,000 15,000 

Nid oes gwybodaeth bendant i’w adrodd ar sefyllfa’r cytundeb tâl ar gyfer Ebrill 2023 
ar hyn o bryd, gyda thuedd diweddar yn awgrymu bydd rhai misoedd cyn cytundeb 
terfynol. Roedd y ddarpariaeth wreiddiol o 4% ar gyfer 2022/23 yn annigonol gyda 
chost y cytundeb terfynol gyfwerth â dros 6% i’r Awdurdod. Mae’r gyllideb wreiddiol 
ar a osodwyd yn Chwefror ar gyfer 2023/24 gyda darpariaeth am gynnydd o 5%. 
Fodd bynnag, mae’r Awdurdod yn ystyried gall y ffigwr terfynol fod yn uwch. 

Cynyddwyd y ffigwr chwyddiant cyffredinol o’i lefel hanesyddol o £10,000 i £15,000 
erbyn 2022/23, gyda cynnydd pellach i £30,000 yn y gyllideb wreiddiol ar gyfer 
2023/24. Mae datblygiadau diweddar yn awgrymu gall fod effaith chwyddiant 
oddeutu 10% ar gyfer 2023/24 cyn gostwng yn y blynyddoedd canlynol. 

4.6 Pwysau na ellir ei osgoi: 

Mae’r canlynol wedi’u nodi fel pwysau na ellir ei osgoi ar yr Awdurdod: 

2023/24   Mae’r Grant Parc Cenedlaethol craidd yn parhau'r un fath a’r setliadau yn 
2021/22 a 2022/23, heb unrhyw ddarpariaeth ychwanegol ar gyfer 
chwyddiant. 

  Mae incwm meysydd parcio wedi bod yn uwch na’r targed yn ystod y ddwy 
flynedd diwethaf. Am y tro, nid yw’r targed yma wedi‘i gynyddu ar gyfer 
2023/24, gyda tharged y Canolfannau Gwybodaeth hefyd yn parhau ar yr 
un lefel. Er bod targed incwm yr Ysgwrn hefyd heb newid, mae niferoedd 
ymwelwyr diweddar yn awgrymu na fydd y targed yma’n gyraeddadwy. 
Mae disgwyl i Hafod Eryri agor yn ystod y Gwanwyn a rhagamcan bydd 
£50,000 o rent i dderbyn yn ystod y flwyddyn. 

Mae prisiad 'actiwaraidd' teirblynyddol o Gronfa Bensiwn Gwynedd wedi 
gosod cyfraniad pensiwn cyflogwr diwygiedig i’r Awdurdod yn weithredol o 
Ebrill 2023 hyd at fis Mawrth 2026. Mae’r gostyngiad yn y cyfraniad 
pensiwn cyflogwr am arbed hyd at £75k y flwyddyn i’r Awdurdod. 

Er bod y targed incwm wedi’i gynyddu ym Mhlas Tan y Bwlch, mae’r lefel 
gwariant yn cael ei effeithio’n sylweddol yn sgil chwyddiant, gyda chynnydd 
mewn costau ynni a nwyddau tu hwnt i’r incwm ychwanegol cyllidebwyd ar 
ei gyfer.  

2024/25   Mae disgwyl i’r Grant Parc Cenedlaethol craidd barhau ar yr un lefel eto 
erbyn 2024/25, heb unrhyw ddarpariaeth ychwanegol ar gyfer chwyddiant. 
Fel sydd wedi ei grybwyll eisoes, os bydd y tueddiad o ffynonellau arian ar 
gael gan Lywodraeth Cymru ar ddiwedd y flwyddyn yn parhau, gall hyn 
leddfu ychydig o’r pwysau. 

2025/26   Oherwydd ansicrwydd o ran chwyddiant, nid yw Llywodraeth Cymru wedi 
rhyddhau unrhyw wybodaeth swyddogol. O ganlyniad, mae’r Awdurdod yn 
ymwybodol o’r angen i baratoi cynlluniau yn fyr rybudd er mwyn manteisio 
ar unrhyw ffynonellau arian a ddaw ar gael. Golygai hyn fod angen i 
swyddogion fod yn rhagweithiol wrth chwilio am amryw ffynonellau grant, 
er mwyn ymestyn a chynnig dilyniant ar nifer o brosiectau, ac i ddarparu 
sicrwydd i staff. Fodd bynnag, mae ffynonellau o’r fath yn dueddol o 
gynnwys anghenion monitro, hawlio ac archwilio trylwyr sydd yn 
ychwanegu at lwyth gwaith y swyddogion. 

2026/27   Nid oes gan Lywodraeth Cymru cyllideb ddangosol er mwyn dehongli lefel 
tebygol y setliad grant. 

Wrth gydnabod cyfrifoldeb yr Awdurdod i gynnal yr adeilad a’r gerddi cofrestredig ym 
Mhlas Tan y Bwlch, mae’r trefniadau “cynnal gwasanaeth” presennol yn rhai dros 
dro, gan nad yw cynnal busnes gwely a brecwast yn ddefnydd arian cyhoeddus o 
fewn cwmpawd amcanion gwaith yr Awdurdod. Rhagwelir bydd adolygiad buan o’r 
trefniant, er mwyn ceisio darganfod datrysiad i’r sefyllfa o fewn amserlen yr 
adroddiad hwn. 

4.7 Cronfeydd Wrth Gefn: 

Mae gan yr Awdurdod 14 cronfa wrth gefn gyda’r tabl isod yn adlewyrchu’r sefyllfa ar 
ddiwedd Mawrth 2022. 

Cyfrif Wrth Gefn 31/3/2022 

£’000 

Cronfa Derbyniadau Cyfalaf Defnyddiadwy 164 

Cronfa Adran 106 457 

Cronfa Grantiau Refeniw 1,743 

Cronfa Grantiau Cyfalaf 2,095 

Cronfa Rheoli Asedau 918 

Cronfa Ymchwiliad Cyhoeddus 225 

Cronfa Arian Gyfatebol 991 

Cronfa Llithriad 831 

Cronfa Prosiectau 936 

Cronfa Isadeiledd Yr Wyddfa 56 

Cronfa Risgiau Penodol 424 

Cronfa Gwytnwch Staff 120 

Cronfa Risgiau Masnachol 100 

Cronfa Refeniw Cyffredinol 714 

Cyfanswm 9,774 

Mae'r Awdurdod yn cynnal adolygiad rheolaidd o’i gronfeydd wrth gefn, er mwyn 
sicrhau bod adnoddau priodol wedi’u neilltio, a sicrhau defnydd priodol o gronfeydd. 
Yn 2023/24, bwriedir defnyddio cronfeydd wrth gefn un tro, er esmwytho effaith 
chwyddiant anarferol ar yr Awdurdod. Adroddir i gyfarfod dilynol ar lefel cronfeydd 
penodol ar ôl cau cyfrifon 2022/23. 

4.8 Setliadau Grant Parc Cenedlaethol: 

Fel nodir uchod, mae’r ffigwr setliad Grant Parc Cenedlaethol wedi aros yr un fath ar 
gyfer 2023/24, sy’n rhoi cyfanswm grant ac ardoll o £5,493,051. 

Nid oes unrhyw sicrwydd o newid yng nghyd-destun ffigyrau grant gan Lywodraeth 
Cymru ar gyfer y blynyddoedd dilynol, ond os bydd y sefyllfa yn newid dyma 
bosibiliadau o ran cynnydd / gostyngiad grant craidd dros y tair blynedd olynol: 

Newid mewn cyllid Grant Parc 
Cenedlaethol  ac ardoll 

2024/25 2025/26 2026/27 

(£) (£) (£) 

+10% 549,310 494,370 444,940 

+5% 274,650 260,920 247,870 

+2.5% 137,330 140,760 144,280 

+1% 54,930 55,480 56,030 

0% 0 0 0 

-1% -54,930 -55,480 -56,030

-2.5% -137,330 -140,760 -144,280

-5% -274,650 -260,920 -247,870

-10% -549,310 -494,370 -444,940

5. BLAENORIAETHAU GWASANAETH AC EGWYDDORION GWEITHREDU:

5.1 Blaenoriaethau Gwasanaeth:

Mae'r Awdurdod wedi adolygu a mabwysiadu ei flaenoriaethau gwasanaeth ac
egwyddorion gweithredu i’w gynorthwyo mewn hinsawdd ariannol heriol.
Blaenoriaethau gwasanaeth yr Awdurdod yw:

• Sicrhau bod yr amcanion yng Nghynllun Rheoli'r Parc yn cael eu cyflawni'n
llwyddiannus gennym ni ein hunain, ein partneriaid a'n rhanddeiliaid er mwyn
gwella cyflwr y Parc;

• Sicrhau bod gan y swyddogaeth gynllunio statudol ddigon o adnoddau a'i bod
yn cael ei rheoli'n effeithiol er mwyn bodloni polisïau cenedlaethol, disgwyliadau
cwsmeriaid ac yn cefnogi cymunedau cynaliadwy;

• Dod o hyd i ffrydiau incwm newydd i gefnogi pwrpasau’r Parc a'r Awdurdod.

• Sicrhau ein bod yn ymwneud yn llawn â Deddf Llesiant Cenedlaethau'r Dyfodol
(Cymru) 2015 a Deddf yr Amgylchedd (Cymru) 2016 ac yn eu cyflawni;

• Dangos manteision Awdurdod y Parc Cenedlaethol yn lleol ac yn
genedlaethol o ran rheoli lle mor arbennig ag Eryri ar gyfer nawr ac ar gyfer
cenedlaethau'r dyfodol.

• Sicrhau fod staff ac aelodau’n cael cefnogaeth ddigonol yn eu trefniadau
gweithio mewn cyfnod o’r fath a bod lles staff yn cael ei gefnogi.

5.2 Egwyddorion Gweithredu: 

Egwyddorion gweithredu’r Awdurdod (yn unol â rhan 3 o’r Rhaglen Waith Corfforaethol 
presennol) yw: 

• Rôl alluogi â llai o bwyslais ar berchnogaeth a rheolaeth;

• Osgoi dechrau prosiectau sydd â rhwymedigaethau cynnal a chadw hirdymor;

• Annog a galluogi cymunedau lleol i reoli a chymryd cyfrifoldeb am ddarparu
gwasanaethau yn eu hardaloedd;

• Defnyddio cyfryngau electronig fel y brif ffordd o ddarparu gwasanaethau a
gwybodaeth;

• Agwedd strategol tuag at dwristiaeth gynaliadwy, addysg amgylcheddol a
wardeinio;

• Dod o hyd i ffrydiau incwm newydd i gefnogi pwrpasau'r Parc a'r Awdurdod.

Dylai'r Awdurdod sicrhau bod pob un o’r gweithgareddau mae’n eu cynllunio yn gyson 
â'r uchod, ac mai dyma’r paramedr cyntaf i'w ddefnyddio wrth osod y gyllideb 
flynyddol. 

Mae'r modd y mae'r Awdurdod yn cyflawni ei fusnes yn ystod y cyfnodau economaidd 
hyn yn parhau’n bwysig, ac yng nghyd-destun hyn bydd yr Awdurdod yn mabwysiadu'r 
dull gweithredu a ganlyn:  

• ymgorffori datblygiad cynaliadwy yn ddyfnach fyth fel egwyddor graidd sy'n
arwain ein holl waith;

• trwy weithio gyda'n partneriaid, mabwysiadu rôl o alluogi a hwyluso wrth
gyflawni ein pwrpasau;

• gwerthuso holl ymrwymiadau ariannol tymor hir ac ymrwymiadau eraill ar gyfer
pob prosiect posibl;

• gweithio gyda'n cymunedau wrth gyflawni gweledigaeth yr Awdurdod;

5.3 Strategaeth ariannol: 

Mae’r targedau incwm ar gyfer 2023/24 wedi eu cynnal ar yr un lefel â 2021/22, ar 
wahân i Blas Tan y Bwlch.   

Mae disgwyl i’r setliad Grant Parc Cenedlaethol craidd barhau ar lefel stond dros y 
tair blynedd dilynol heb unrhyw ddarpariaeth ar gyfer chwyddiant. Er yn sio, mae hyn 
yn rhoi rhywfaint o sicrwydd ynglŷn â sefyllfa ariannol yr Awdurdod dros y 
blynyddoedd nesaf. 

Mae’r arian ychwanegol drwy grantiau penodol (yn hytrach na’r grantiau craidd) yn 
arwain at waith gweinyddu ychwanegol sydd yn ymestyn yr adnoddau staff 
presennol.  O ganlyniad rhaid ystyried goblygiadau’r pwysau gwaith ychwanegol ar 
rai o wasanaethau’r Awdurdod gan bwyso a mesur gwerth y grantiau mewn 
gwirionedd. 

5.4 Camau Perthnasol i’r dyfodol: 

• Adolygu'r CATC wrth i wybodaeth berthnasol fod ar gael i'r Awdurdod.

• Cyd-weithio gyda Gweinidogion a swyddogion Llywodraeth Cymru i sicrhau
darpariaeth ychwanegol ar gyfer costau chwyddiant yn 2023/24.

• Cyd-weithio gyda Gweinidogion a swyddogion Llywodraeth Cymru i ddatblygu
ymrwymiad ar gyllidebau dangosol yn y dyfodol.

• Sicrhau fod yr Awdurdod yn cyflawni ar ei oblygiadau statudol.

• Sicrhau fod datrysiad ar faterion gallu i gyflawni ar ddyraniadau cyfalaf.

• Sicrhau defnydd llawn o’r adnodd ychwanegol o £2.5 miliwn gan Lywodraeth
Cymru ar ffurf grant T.C.Ll.C ar gyfer 2022/23 – 2024/25.

• Ceisio dylanwadu ar Weinidogion a swyddogion Llywodraeth Cymru i sicrhau
darpariaeth ar gyfer costau chwyddiant yn y grant craidd ar gyfer 2024/25 a
2025/26.

• Yn 2023/24, defnyddio adnoddau o gronfeydd wrth gefn ar sail un tro, er mwyn
esmwytho effaith chwyddiant anarferol ar yr Awdurdod.

JO/Awdurdod/Ebrill Swyddog 151 

EITEM RHIF 9  

CYFARFOD  Awdurdod Parc Cenedlaethol Eryri 

DYDDIAD   26 Ebrill, 2023 

TEITL SWYDDOG ADRAN 151 

ADRODDIAD GAN  Prif Weithredwr  

PWRPAS Ystyried opsiynau ar gyfer penodi Swyddog Adran 151 i 
weithredu ar ran APCE 

1. CEFNDIR:
1.1 Mae Prif Swyddog Ariannol (Swyddog Adran 151) yr Awdurdod yn ymddeol ddiwedd

Mehefin 2023 a bydd angen i’r Awdurdod benodi swyddog cymwys yn ei le. 

1.2 Yn unol ag Adran 151 o Ddeddf  Llywodraeth leol 1972, rhaid i’r Awdurdod 
benodi swyddog fydd yn gyfrifol am iawn weinyddiad o’i faterion ariannol.  Ers  
sefydlu’r Awdurdod yn annibynnol yn 1996, Trysorydd Cyngor Gwynedd trwy 
drefniant fu’n gweithredu fel Swyddog Adran 151 i’r Awdurdod. 

2. PENODI SWYDDOG ADRAN 151:
2.1 Mae'r trefniant gyda Chyngor Gwynedd i Drysorydd y Cyngor ei benodi fel

Swyddog Adran 151 i’r Awdurdod wedi gweithio’n dda. Rydym mewn 
trafodaethau gyda Chyngor Gwynedd ynglŷn ag ymestyn y trefniant presennol ac 
mae cytundeb mewn egwyddor yn ei le. 

2.2 Mae opsiynau eraill yn bosib sydd yn cynnwys penodi swyddog llawn amser o 
fewn yr Awdurdod neu geisio trefniant gyda chyrff eraill. Mae'r Tîm Rheoli yn 
ffafrio parhau gyda threfniant gyda Chyngor Gwynedd. 

2.3 Yn unol â rheoliadau sefydlog yr Awdurdod, yr Awdurdod sydd â’r gallu i benodi 
Swyddog 151. Er mwyn gwneud hyn ac os yw'r aelodau yn cytuno bydd angen i’r  
Awdurdod ofyn i Gyngor Gwynedd ganiatáu i’w Trysorydd weithredu fel Swyddog 
151 Awdurdod Parc Cenedlaethol Eryri. 

3. GOBLYGIADAU ADNODDAU:
3.1 Angen cadarnhau os bydd unrhyw newid yn yr angen am adnoddau. 

4. ARGYMHELLIADAU:
4.1 Gofyn i Swyddogion drafod ymhellach gyda Chyngor Gwynedd ynglŷn â 

darparu gwasanaeth Swyddog 151 i'r Awdurdod. 

4.2 Os bydd trefniant yn cael ei gadarnhau gwahodd y Swyddog perthnasol i 
gyfarfod o’r Awdurdod er mwyn ystyried penodiad ffurfiol. 

              EITEM RHIF 10 

CYFARFOD Awdurdod Parc Cenedlaethol Eryri 

DYDDIAD 26 Ebrill 2023 

TEITL ADRODDIAD Y PANEL CYFWELD AR GYFER AELODAU 
ANNIBYNNOL O'R PWYLLGOR SAFONAU 

ADRODDIAD GAN Cyfarwyddwr Gwasanaethau Corfforaethol 

PWRPAS Penodi Aelod Annibynnol i'r Pwyllgor Safonau 

CEFNDIR 

1.1 Mae cylch gorchwyl y Pwyllgor Safonau yn cynnwys dwy swyddogaeth gyffredinol sef 
hybu a chynnal safonau uchel o ymddygiad gan aelodau ac aelodau cyfetholedig yr 
Awdurdod a chynorthwyo aelodau ac aelodau cyfetholedig yr Awdurdod i gadw at god 
ymddygiad yr Awdurdod. 

1.2 Mae gan y Pwyllgor Safonau hefyd gyfrifoldeb am nifer o swyddogaethau penodol sef 
cynghori'r Awdurdod ar fabwysiadu neu adolygu codau ymddygiad yr Awdurdod, 
monitro gweithrediad codau ymddygiad yr Awdurdod, cynghori ar hyfforddi aelodau a 
chyd-aelodau ac aelodau cyfetholedig yr Awdurdod ar faterion yn ymwneud â chodau 
ymddygiad yr Awdurdod ac ystyried a lle bo'n briodol penderfynu ar faterion a 
gyfeiriwyd ato gan Ombwdsmon Gwasanaethau Cyhoeddus Cymru. 

1.3 Mae’r Pwyllgor Safonau hefyd yn gyfrifol am ystyried Cwynion yn erbyn Aelodau ac 
Aelodau Cyfetholedig, caniatáu goddefebau i aelodau neu aelodau cyfetholedig sydd â 
buddiant personol mewn unrhyw fusnes yr Awdurdod, awdurdodi taliadau gan y 
Swyddog Monitro o lwfansau a threuliau i bersonau sydd wedi cynorthwyo mewn 
ymchwiliad gan y Swyddog Monitro ac i sefydlu'r weithdrefn ar gyfer penderfynu ar 
gwynion a gyfeiriwyd ato i'w hystyried. 

1.4 Yn olaf, mae gan y Pwyllgor Safonau hefyd rai swyddogaethau staff sef fel apêl fewnol 
derfynol ar faterion disgyblu ac fel apêl derfynol ar gwynion neu ar amodau 
gwasanaeth. 

1.5 Er mwyn cydymffurfio â'r rheolau sy'n llywodraethu Pwyllgorau Safonau rhaid cadw 
cydbwysedd rhwng Aelodau'r Awdurdod hwn ac Aelodau Annibynnol. Yn ogystal, rhaid 
penodi'r Cadeirydd a'r Is-Gadeirydd o blith yr Aelodau Annibynnol. Mae gan Bwyllgor 
Safonau'r Awdurdod hwn chwe aelod sef dau o Awdurdod Lleol, un aelod a benodwyd 
gan y Cynulliad a thri Aelod Annibynnol. Yn dilyn ymddiswyddiad Mrs Rachael Leah 
Jane Davies bu'n rhaid penodi Aelod Annibynnol ychwanegol er mwyn sicrhau bod y 
cydbwysedd yn cael ei gynnal. 

1.6 Sefydlwyd panel cyfweld o bedwar yn cynnwys un aelod lleyg yn unol â'r rheolau. Rôl 
y panel yw cyfweld yr ymgeiswyr ac yna gwneud argymhelliad i'r Awdurdod, gyda'r 
Awdurdod yn cael y penderfyniad terfynol ynglŷn â phwy sydd i'w benodi. 

2. CYFWELIADAU

2.1 Panel Cyfweld 
Y Cynghorydd Annwen Hughes; y Cynghorydd Edgar Wyn Owen; Mr. Iwan Jones a Mr. 
Aled Williams (aelod lleyg). 

2.2 Ymgeiswyr 
Roedd cyfanswm o bum ymgeisydd ar y rhestr fer ar gyfer y swydd sef: 
Mr. Peter Barnes,  
Mr. John Davies 
Mr . Mark Jones 
Mr. Dafydd Mali 
Ms. Patricia Thynne 

Ystyriwyd bod pob un o'r pump yn meddu ar ddigon o brofiad a chalibr i gael eu 
cyfweld. 

2.3  Penderfyniad y Panel ar ôl cyfweld y pum ymgeisydd oedd argymell bod yr Awdurdod 
yn penodi Mr. Mark Jones. Gwasanaethodd Mr. Jones mewn amrywiaeth o rolau i 
Heddlu Gogledd Cymru o Gwnstabl i Brif Uwcharolygydd. Yn ei 16 mlynedd o brofiad 
yn rhengoedd yr Ardal Reoli, eisteddodd ar baneli a ystyriodd achosion o dorri’r cod 
disgyblu a safonau ymddygiad swyddogion heddlu a staff yr heddlu. Yn 2015 ymunodd 
â Chartrefi Cymunedol Gwynedd (Adra bellach) a gwasanaethodd fel Is-Gadeirydd ac 
yna Cadeirydd am y tymor mwyaf a ganiateir hyd at 2021 gyda chyfrifoldeb am 
lywodraethu yn ogystal â materion Cod Ymddygiad. 

2.4  Roedd y Panel felly o'r farn bod Mr. Mark Jones yn cwrdd â gofynion y swydd ac y 
byddai ei gefndir o fudd i waith y Pwyllgor Safonau. 

3. GOBLYGIADAU O RAN ADNODDAU - Dim

4. ARGYMHELLIAD

4.1  Bod yr Awdurdod yn penodi Mr. Mark Jones i fod yn Aelod Annibynnol o'r 
Pwyllgor Safonau am gyfnod o bum mlynedd. 

5. PAPURAU CEFNDIR

 EITEM RHIF 11 

CYFARFOD Awdurdod Parc Cenedlaethol Eryri 

DYDDIAD 26 Ebrill 2023 

TEITL ADRODDIAD BLYNYDDOL PANEL ANNIBYNNOL CYMRU AR 
GYDNABYDDIAETH 

ADRODDIAD GAN Cyfarwyddwr Gwasanaethau Corfforaethol 

PWRPAS Trafod Adroddiad Blynyddol Panel Annibynnol Cymru ar 
Gydnabyddiaeth Ariannol 

1 CEFNDIR 

1.1 Mae’n siŵr y bydd yr Aelodau’n cofio bod adroddiad wedi’i gyflwyno i’r Awdurdod ar 16 
Tachwedd 2022 pan drafodwyd adroddiad drafft Panel Annibynnol Cymru ar 
Gydnabyddiaeth Ariannol. Penderfynodd yr Awdurdod y dylai dderbyn yr adroddiad 
drafft a'r argymhellion fel y'u cyflwynwyd gyda'r mân oblygiadau adnoddau a fydd yn 
golygu y bydd angen cynyddu'r cyllidebau presennol. 

1.2 Mae’r Awdurdod bellach wedi derbyn adroddiad terfynol Panel Annibynnol Cymru ar 
Gydnabyddiaeth Ariannol sydd i’w weld ar wefan Panel Annibynnol Cymru ar 
Gydnabyddiaeth Ariannol , ac mae dolen isod ar gyfer y fersiynau Cymraeg a 
Saesneg: 

Panel-annibynnol-cymru-ar-gydnabyddiaeth-ariannol-adroddiad-blynyddol-
2023-i-2024 

Independent Remuneration Panel for Wales: annual report 2023 to 2024 

1.3 Nid yw Panel Annibynnol Cymru ar Gydnabyddiaeth Ariannol wedi newid unrhyw 
agwedd ar yr adroddiad drafft i’r graddau y mae’n ymwneud ag Awdurdodau Parciau 
Cenedlaethol. 

GOBLYGIADAU ADNODDAU 

Bydd gan y cynnydd mewn lwfansau a nodir uchod fân oblygiadau o ran adnoddau a fydd 
yn golygu y bydd angen cynyddu'r cyllidebau presennol. 

ARGYMHELLIAD 

Nodi cynnwys yr adroddiad. 

PAPURAU CEFNDIR 
Adroddiad i'r Pwyllgor Perfformiad ac Adnoddau dyddiedig 24 Tachwedd 2021 Adroddiad 
Blynyddol 

 EITEM RHIF 12 

CYFARFOD: Awdurdod Parc Cenedlaethol Eryri 

DYDDIAD: 26 Ebrill, 2023 

TEITL: SEMINAR AELODAU PARCIAU CENEDLAETHOL CYMRU, 
2023 

AWDUR: Emyr Williams, Prif Weithredwr 

PWRPAS: I roi gwybod i'r Aelodau 

1. CEFNDIR:
1.1 Mae Awdurdodau Parciau Cenedlaethol Cymru yn cefnogi gweithdy blynyddol i 

ddarparu cyfleoedd i aelodau gael eu briffio ar faterion sy'n dod i'r amlwg a rhannu 
profiad gyda Pharciau Cenedlaethol eraill yn eu rôl fel aelodau o’r Awdurdod. 
Cynhaliwyd y gweithdy diwethaf yn Eryri ym mis Tachwedd 2019. Oherwydd 
cyfyngiadau Covid ni chynhaliwyd unrhyw weithdy ers hynny. 

1.2 Mae Gweithdy Aelodau Cymru yn ddyddiad poblogaidd yng nghalendr Aelodau sy'n 
agored i bob Aelod, ac yn elfen bwysig o ddatblygu gwybodaeth a dealltwriaeth o 
Aelodau'r Parc Cenedlaethol. Mae Gweithdy’r Aelodau yn ychwanegol at gyfleoedd 
hyfforddi lleol a DU a gynigir i Aelodau o ran datblygu. Mae hyfforddi aelodau wedi’i 
amlygu fel agwedd bwysig ar fod yn aelod ac mae ein Gweinidog wedi tynnu sylw at 
y ffaith y dylai datblygu aelodau fod yn flaenoriaeth. 

2. SEMINAR 2023:
2.1 Cynhelir Seminar Aelodau eleni gan Awdurdod Parc Cenedlaethol Bannau 

Brycheiniog mewn lleoliad ger Crucywel. Thema’r seminar yw “Dŵr – Yr Adnodd sy’n 
cael ei Danbrisio”. Mae fformat y seminar yn cynnwys teithiau astudio ar y diwrnod 
cyntaf ac yna trafodaeth fanwl ar yr ail ddiwrnod. Y dyddiadau ar gyfer seminar 
aelodau 2023 yw 24 & 25 Mai. 

Ar adeg ysgrifennu’r adroddiad hwn mae deuddeg o Aelodau Eryri wedi cadarnhau 
eu presenoldeb. 

3. ARGYMHELLIAD:
3.1 Nodi cynnwys Seminar Aelodau ar gyfer 2023. 

3.2 Er mwyn i’r Aelodau gadarnhau eu presenoldeb ai peidio gyda'r Swyddog 
Gwasanaethau Aelodau. 

Seminar Parciau Cenedlaethol Cymru – 24 - 25 Mai 2023
Gwesty’r Manor, Crughywel

DWR – Yr Adnodd heb ei werthfawrogi

Rhaglen DRAFFT

Dydd Mercher 24 Mai
10.00 Cofrestru a Chofrestru ar gyfer Cynrychiolwyr 
11.00 Croeso gan y Cadeirydd
11.20 Cyflwyniad
11.40 Yr Adnodd heb ei werthfawrogi
12.30 Cinio Bwffe
13:45 Gweithredu: Rôl yr Unigolyn a'r Gymuned
14:30 Gadael ar gyfer gweithgaredd* dewisol o'r gwesty
17.30 Amser rhydd
18.30 Cinio
20.00 Iechyd, Hamdden a Thwristiaeth

Dydd Iau 25 Mai
09.00 Sut olwg sydd ar ddyfodol dŵr?
10:00 Sut mae Parcia Cenedlaethol Cymru yn ymateb?
10:40 Egwyl Coffi
11.00 Trafodaeth banel - Cynllun Ffermio Cynaliadwy (CFC)
11.45 Un Dull - Dalgylch afon Wysg
12.30 Cinio
13.30 Cyflwyniad i Feddwl Systemau
14.00 Llywodraethu ar gyfer Llesiant Cenedlaethau’r Dyfodol
15:00 Geiriau cau
15:30 Ymadael

* Gweithgareddau ar gyfer y diwrnod cyntaf – dewiswch eich dewis cyntaf ac 
ail

Anhawst
er

Dewis 
1af

2il 
Ddewis

Tools for Self-
Reliance

Nod gwirfoddolwyr yw gwella bywydau 
cymunedau Affrica trwy adnewyddu a 
darparu hen offer llaw a pheiriannau 
gwnïo, yn ogystal â gwerthu offer 
arbenigol, nad oes eu hangen yn Affrica, 
o'r gweithdy.

☐ ☐

Dolydd Bullpit – Taith 
Gerdded Glan yr Afon

Taith gerdded hygyrch wastad ar hyd dôl 
Bullpit, sy’n rhedeg ar hyd glan yr afon 
ac yn mynd heibio i bont garreg y 18fed 
Ganrif. Golygfeydd rhagorol o tarren 
Llangatwg.

☐ ☐

Fferm Langton Ymweliad ag eiddo 'ffermwyr 
cenhedlaeth gyntaf, tyfu bwyd sy'n dda i 
bobl, yn dda i'r amgylchedd ac yn 
cefnogi'r economi leol’ 

☐ ☐

Beechwood, 
Llangatwg

Taith gerdded gylchol drwy’r goedwig 
sy’n werthfawr fel adnodd lleol, y mae 
llawer yn ei mwynhau. Mae hefyd yn 
darparu cynefin ar gyfer amrywiaeth 
eang o fywyd gwyllt.

☐ ☐

Cynllun Hydro, Grŵp 
y Cymoedd Gwyrdd 
Llangatwg

Ymweliad safle i weld y pum safle micro-
hydro a osodwyd ac a weithredir yn y 
dyffryn.

☐ ☐

Nodwch os gwelwch yn dda: gall gweithgareddau newid yn seiliedig ar y tywydd, argaeledd, ac 
amgylchiadau y tu allan i'n    rheolaeth. Byddwn yn gwneud ein gorau i sicrhau eich bod yn cael eich dewis 
cyntaf o weithgaredd, fodd bynnag ni allwn warantu hyn.

EITEM RHIF 13 

ADRODDIAD CYFARFOD GWEITHGOR YR AELODAU A GYNHALIWYD AR 25ain IONAWR 
2023 

PRESENNOL: 

Aelodau wedi eu penodi gan Gyngor Gwynedd 
Y Cynghorwyr Elwyn Edwards, Annwen Hughes, June Jones, Edgar Owen (Cadeirydd), Elfed 
Roberts, John Pughe Roberts, Meryl Roberts (yn y bore); 

Aelodau wedi eu penodi gan Gyngor Bwrdeistref Sirol Conwy 
Cynghorwyr Ifor Glyn Lloyd, Jo Nuttall, Dilwyn Owain Roberts; 

Aelodau a benodwyd gan Lywodraeth Cymru 
Brian Angell, Ms. Tracey Evans, Ms. Sarah Hattle, Mr. Tim Jones, Ms. Naomi Luhde-Thompson, 
Ms. Delyth Lloyd (yn y bore); 

Swyddogion 
Emyr Williams, G. Iwan Jones, Jonathan Cawley, Dafydd Edwards, Elliw Owen, Jane Jones, 
Geraint Evans, Angela Jones, Helen Pye, Alec Young, Anwen Gaffey; 

Dywedodd Cyfarwyddwr y Gwasanaethau Corfforaethol fod y cyfarfod yn cael ei 
recordio er mwyn cynorthwyo i wirio'r cofnodion. 

1. Ymddiheuriadau
Y Cynghorwyr Louise Hughes, Kim Jones;

2. Datgan Budd
Ni ddatganwyd unrhyw Fudd Personol mewn perthynas ag unrhyw eitem.

3. Cofnodion
Derbyniwyd cofnodion cyfarfod y Gweithgor Aelodau a gynhaliwyd ar 7 Rhagfyr 2022 ac
arwyddodd y Cadeirydd hwy fel rhai cywir.

4.  Cyllideb yr Awdurdod ac Ymateb i Chwyddiant
Cyflwynwyd – Adroddiad gan y Prif Weithredwr i ystyried yr adroddiad a chyngor yr Uwch
Aelodau.

Adroddwyd – Cyflwynodd y Prif Weithredwr yr adroddiad a darparu gwybodaeth bellach fel a
ganlyn:-
- Gellir dod o hyd i gyllid Awdurdod y Parc Cenedlaethol o dan linell wariant cyllideb ddrafft

347 Llywodraeth Cymru – Tirwedd a Hamdden Awyr Agored.
- para. 6.1.1 Bydd gwybodaeth am welliant yn y dyraniad grant ac ardoll yn hysbys yn ystod

wythnos gyntaf mis Mawrth.
- para. 6.1.3 bydd arian cyfalaf ar gael dros y ddwy flynedd nesaf, a bydd manylion yn cael

eu darparu yn flynyddol.
- para.7.1.7 dywedodd y Prif Weithredwr ei fod wedi cyfarfod â swyddogion Llywodraeth

Cymru ar ddau achlysur ers ei gyfarfod ag uwch Aelodau.
- para. 7.1.8 roedd y Cadeirydd wedi cysylltu â Mabon ap Gwynfor MS ond yn dal i aros am

ymateb, a chadarnhaodd yr Is-Gadeirydd ei fod wedi cysylltu â swyddfa Sian Gwenllian

AS yn ddiweddar i drefnu cyfarfod a gobeithio y byddai'n gwybod mwy yn y dyddiau 
nesaf. 

- dywedodd y Prif Weithredwr, yn dilyn cadarnhad na fydd unrhyw arian ychwanegol ar
gael ym mlwyddyn ariannol 2024/25, y dylai'r Tîm Rheoli ac uwch Aelodau symud eu
cyfarfod ymlaen.

- credai'r Prif Weithredwr y bydd y prinder cyllid ac effeithiau chwyddiant yn arwain at newid
sylfaenol yn yr hyn y gall yr Awdurdod ei gyflawni.

Yn codi wedi hynny, cytunodd y Prif Swyddog Cyllid, yn wahanol i gyrff cyhoeddus eraill, nad 
oes gan Awdurdodau Parciau Cenedlaethol unrhyw fecanweithiau i gynyddu cyllid refeniw a 
dim ond rhywfaint o hyblygrwydd ar gyfer codi ffioedd meysydd parcio, rhenti ac ati. Roedd 
effaith chwyddiant yn golygu toriad o 10% mewn termau real a chytunodd Awdurdodau’r 
Parciau Cenedlaethol a’r Prif Swyddog Cyllid y dylai’r Aelodau fanteisio ar bob cyfle i godi’r 
anghyfiawnder hwn gydag Aelodau Seneddol lleol. 

Cadarnhaodd y Prif Swyddog Cyllid y byddai Eryri yn gallu prynu amser dros y ddwy flynedd 
nesaf drwy ddefnyddio’r balansau sydd ar gael i leddfu effaith ariannol chwyddiant, ac er nad 
yw’n fater brys, roedd angen i'r Aelodau ystyried blaenoriaethau'r Awdurdod, ei 
effeithlonrwydd, a thoriadau posibl mewn gwasanaethau a chyflwyno adroddiad i'r Awdurdod 
yn yr Hydref. 

Rhoddodd yr Aelodau ystyriaeth fanwl i’r adroddiad a gwnaethant y sylwadau a ganlyn:- 
- nododd Aelod y gallai Cyfoeth Naturiol Cymru godi ffioedd trwyddedu i gwrdd â diffygion

ariannol. Hefyd, roedd y Gweinidog wedi cydnabod yn ddiweddar fod y Parciau
Cenedlaethol yn gwneud gwaith arbennig o dda wrth fynd i'r afael â'r argyfwng natur yng
Nghymru a bydd y diffyg cyllid hwn yn golygu y bydd yr Awdurdod yn gallu cyflawni llawer
llai. Teimlai’r Aelod ei bod yn bwysig codi’r mater gyda phob un o’r pleidiau gwleidyddol
yng Ngogledd Cymru ac roedd yn hapus i gynorthwyo mewn unrhyw ffordd.

- dywedodd y Prif Weithredwr, yng ngoleuni'r prinder cyllid a'r pwysau ar Barciau
Cenedlaethol i wneud gwaith adfer natur, y bydd swyddogion yn gofyn i'r Gweinidog
ystyried diwygio Llythyr Cylch Gwaith Tymor y Llywodraeth. Dywedodd hefyd y bydd arian
cyfalaf ychwanegol yn cael ei ddyrannu'n flynyddol i lenwi rhai bylchau ariannu.

- roedd Aelod o'r farn y dylai'r Awdurdod edrych am arbedion yn y lle cyntaf ac yna ystyried
a oedd yr Awdurdod yn cael gwerth am arian. Byddai gan yr Aelod ddiddordeb mewn
gwybod faint mae'r Awdurdod wedi'i wario ar ymgynghorwyr allanol dros y tair blynedd
diwethaf.

- dywedodd Aelod y dylid adolygu asedau a oedd yn straen ar adnoddau ac yn ymylol o ran
cyflawni pwrpasau’r Parc Cenedlaethol. Hefyd, os daw arian cyfalaf ar gael, dylai fod gan
yr Awdurdod broses glir i benderfynu ble mae'r arian cyfalaf hwn yn cael ei wario, er
mwyn arbed costau a chyflawni incwm/arbedion i'r dyfodol.

- mewn ymateb i gwestiwn, dywedodd y Prif Weithredwr fod unrhyw fudd o dreth
dwristiaeth o leiaf 5 mlynedd i ffwrdd.

- Cytunodd yr Aelodau i benodi Aelod o Gyngor Bwrdeistref Sirol Conwy ac Aelod o
Lywodraeth Cymru ar yr Uwch Aelodau i symud ymlaen yn ddi-oed â blaenoriaethau'r
Awdurdod, ei effeithlonrwydd, a thoriadau posibl mewn gwasanaethau.

- cadarnhaodd y Prif Weithredwr y cynhelir adolygiad o Bortffolio Eiddo'r Awdurdod bob
pedair i bum mlynedd ac y cynhelir adolygiad pellach unwaith y bydd yr Awdurdod wedi
cytuno ar ffordd ymlaen.

PENDERFYNWYD 
1.  nodi’r adroddiad a chyngor y Cadeiryddion fel y nodir yn adran 7. 
2.  nodi'r angen i adnabod defnydd o arian wrth gefn/arbedion posib wrth osod  

cyllideb gytbwys ar gyfer 2023/24. 
3.  enwebu'r Cynghorydd Dilwyn Owain Roberts a Mr. Tim Jones yn Aelodau o'r tîm o 

Uwch Aelodau. 
4.  aros am adroddiad pellach maes o law. 

5.  Adroddiad Adolygu Drafft ar Gynllun Datblygu Lleol Eryri 
Cyflwynwyd – Adroddiad gan yr Uwch Swyddog Polisi Cynllunio i'r Aelodau drafod a rhoi 
mewnbwn ar yr Adroddiad Adolygu drafft. 
 
Adroddwyd - Cyflwynodd yr Uwch Swyddog Cynllunio'r adroddiad a oedd yn rhoi crynodeb 
o'r prif ganfyddiadau o'r Adroddiad Adolygu ac amserlen ddrafft ar gyfer paratoi Cynllun 
Datblygu Lleol newydd. Nododd yr Aelodau fod crynodeb o'r adolygiad o bob polisi CDLl Eryri 
wedi'i ddarparu yn Nhabl 1: yr adroddiad adolygu (tudalennau 4 - 9). 
 
Rhoddodd yr Aelodau ystyriaeth fanwl i'r Adroddiad Adolygu a gwneud y sylwadau a ganlyn:- 
-  Polisi Datblygu 7: Adeiladau Rhestredig a Thraddodiadol - mewn ymateb i gwestiwn, 

cadarnhaodd y Cyfarwyddwr Cynllunio a Rheoli Tir y byddai'r broses ar gyfer dynodi 
adeiladau traddodiadol yn cael ei adolygu a’u ffurfioli. Dywedodd fod llythyr gan y 
Gweinidog hefyd yn cyfeirio at sefydlu dull mwy ffurfiol yn y dyfodol. Gofynnodd Aelod i'r 
polisi datblygu Adeiladau Rhestredig a Thraddodiadol fod yn fwy hyblyg. 

-  Polisi Datblygu 27: Parth Menter Eryri – gofynnodd Aelod i’r adolygiad polisi fod yn fwy 
penodol gan ei bod yn anodd deall a fyddai’r datblygiad yn cael effaith negyddol ar y 
dirwedd, bioamrywiaeth, neu’r ddau. 

-  Polisi Datblygu 21: Twristiaeth a Hamdden - credai Aelod y dylai'r polisi hwn fod yn fwy 
hyblyg er budd yr economi leol, arallgyfeirio ac atal cefn gwlad rhag colli ei phobl ifanc a'i 
hiaith. Teimlai hefyd y dylid adolygu'r polisi symiau gohiriedig Adran 106 gan ei fod yn rhy 
gyfyngol i bobl leol. 

-  teimlai Aelod fod rheolaeth gynllunio hanesyddol, megis ei gwneud yn ofynnol i wynebu 
waliau cerrig ar anheddau, yn rhy gyfyngol i bobl ifanc a'i fod yn cefnogi dyluniadau 
modern a fyddai'n cadw cartrefi'n fforddiadwy. 

-  cytunodd Aelod nad oedd gofyn am anheddau carreg yn garbon-gyfeillgar. Byddai 
defnyddio pren ar gyfer adeiladu yn rhatach a dylai'r Awdurdod edrych ymhellach ar ei 
bolisïau. 

-  pwysleisiodd Aelod bwysigrwydd cadw'r polisi symiau gohiriedig i atal tai haf rhag cael eu 
gwerthu ar wahân i ddaliadau fferm. 

-  ceisiodd Aelod sicrhau na ddylai statws awyr dywyll gael effaith negyddol ar yr economi 
wledig. 

-  'Faniau Gwersylla Gwyllt a Gwersylla/Cartrefi Modur' – gofynnodd Aelod i swyddogion 
fanylu o dan bara. 4.18 bod gwersylla gwyllt yn wahanol iawn i wersylla anghyfrifol. 

- 'Traffig Ymwelwyr a Meysydd Parcio' – gofynnodd Aelod, o dan bara. 4.17, i  ymchwil gael 
ei wneud ac ystyried a fydd angen mwy o leoedd parcio mewn rhai lleoliadau strategol. 

- 'Tystiolaeth ail gartrefi a llety gwyliau tymor byr' - gofynnodd Aelod i swyddogion gynnwys 
glampio dan bara. 4.15. 

-  mewn ymateb i gwestiwn, cadarnhaodd y Cyfarwyddwr Cynllunio a Rheoli Tir fod gan yr 
Awdurdod gyfle i ddylanwadu ar bolisïau Llywodraeth Cymru. 

31



- cadarnhaodd yr Uwch Swyddog Polisi Cynllunio y bydd CDLl diwygiedig Eryri yn
cydymffurfio â Chymru'r Dyfodol - Cynllun Cenedlaethol 2040 a Deddf Llesiant
Cenedlaethau’r Dyfodol ac adlewyrchu ei hamcanion.

- Cyfleoedd i Gydweithio – croesawodd Aelod y cyfle i gydweithio ag awdurdodau cyfagos
megis Powys.

- Atodiad 1: Rhanddeiliaid Allweddol – Cytunodd yr Uwch Swyddog Polisi Cynllunio i
ystyried cymdeithasau tai fel rhanddeiliaid allweddol a nodwyd y bydd y CLA a
Thwristiaeth Gogledd Cymru yn cael eu hychwanegu at y rhestr.

- cadarnhaodd yr Uwch Swyddog Polisi Cynllunio y bydd ymgynghoriad ffurfiol gyda’r holl
gymunedau i alw am safleoedd yn debygol i ddechrau rhwng Gaeaf 2023 a Gwanwyn
2024.

- Atodiad 2: Cynnydd ar Safleoedd Tai a Neilltuwyd - hysbyswyd yr aelodau y bydd
swyddogion yn edrych ar bob dyraniad i sefydlu a oeddent yn debygol o ddod ymlaen.

- Gwahoddwyd yr aelodau i gyflwyno sylwadau pellach i'r Uwch Swyddog Polisi Cynllunio
trwy e-bost.

PENDERFYNWYD yn ddarostyngedig bod sylwadau'r Aelodau yn cael eu nodi, - 
derbyn yr adroddiad fel y'i cyflwynwyd. 

6. Cyflwyniad gan Ganolfan Newid Ymddygiad Cymru, Prifysgol Bangor ar Ymddygiadau
sydd a wnelo Sbwriel yn Eryri.
Cyflwynwyd – Adroddiad ar yr astudiaethau a gynhaliwyd i ymddygiadau yn ymwneud â
thaflu sbwriel yn y Parc Cenedlaethol yn 2021-22. Cyflwynodd y Rheolwr Partneriaethau Alec
Young, Swyddog Yr Wyddfa Ddi-blastig, a John Parkinson, Athro Seicoleg Ymddygiad,
Prifysgol Bangor i’r cyfarfod.

Adroddwyd - Cyflwynodd y Rheolwr Partneriaethau'r adroddiad a oedd yn rhoi'r cefndir,
amlinelliad ymchwil 2021 ac argymhellion dilynol. Byddai canlyniadau Ymchwil 2022 yn cael
eu cyflwyno i’r Aelodau gan yr Athro John Parkinson.

Rhoddodd yr Athro John Parkinson ei gyflwyniad a chynghorodd yr aelodau am ddull COM-B,
rhoddodd asesiad o'r materion a chrynodeb o'r argymhellion drafft.

Croesawodd yr aelodau’r cyflwyniad a gwnaethant y sylwadau a ganlyn:-
- gofynnodd Aelod a oedd unrhyw arwydd bod nifer yr ymwelwyr yn lleihau wrth i’r cyhoedd

ddychwelyd i wyliau tramor yn dilyn Covid.
- gofynnodd Aelod a ddylai swyddogion, fel ymarferiad, ystyried pa fath o sbwriel y gellid ei

ystyried yn dderbyniol yn y tymor hwy, megis croen oren ac ati.
- yn dilyn holiadur cyn-Covid yng Nghaernarfon, rhai o'r materion a godwyd oedd biniau'n

cael eu gorlenwi a bod arwyddion cyfeirio yn fudr ac yn annarllenadwy. Aethpwyd i'r afael
â'r pryderon hyn drwy wagio'r biniau ddwywaith y dydd ar adegau prysur a glanhau'r
arwyddion.

- gofynnodd Aelod a oedd y ddau Barc Cenedlaethol arall yng Nghymru yn dioddef o'r un
problemau sbwriel ag Eryri. Dywedodd y Pennaeth Ymgysylltu fod y tri Pharc
Cenedlaethol yng Nghymru wedi gweithio’n ddiweddar ar strategaeth gyfathrebu ar y cyd,
a bod gan bob un o’r Parciau Cenedlaethol broblemau tebyg mewn ardaloedd prysur.
Nododd yr aelodau fod baw cŵn hefyd yn broblem yn ogystal â lorïau ailgylchu sy'n
gadael i'w sbwriel wasgau o gwmpas y lle.

- cyfeiriodd Aelod at y 'Dull Gweithredu - Cymharu â'r Alban' a'r angen i ddarparu
negeseuon cadarnhaol yn hytrach na rhai negyddol. Gallai sefydlu grŵp cydweithredol

gyda pharciau eraill ganiatáu i Eryri gael ei chynnwys mewn dull cyfathrebu cenedlaethol 
a fyddai’n ehangu’r neges dros amser. 

- nododd Aelod nad yw rhai ymwelwyr sy’n dod i Eryri yn gwybod yn union beth mae Parc
Cenedlaethol yn ei gynrychioli a thra bod 90% o ymwelwyr yn rhagorol, roedd rhai
twristiaid yn disgwyl i staff y Parc Cenedlaethol glirio eu sbwriel ar ddiwedd y dydd, fel
sy’n digwydd mewn parciau thema. Dylid ehangu’r neges, o bosibl gyda chymorth y
cymunedau lleol, a dylid gosod biniau sbwriel mewn lleoliadau penodol i atgyfnerthu’r
neges.

- awgrymodd Aelod y dylai’r Parciau Cenedlaethol roi pwysau ar ddiwydiannau hamdden
awyr agored i ddefnyddio eu gwefannau i addysgu eu cwsmeriaid i barchu cefn gwlad
ochr yn ochr â hysbysebu llwybrau cerdded/beicio ac ati.

- Cytunodd yr aelodau mai cyfryngau cymdeithasol oedd yr arf gorau i addysgu'r
genhedlaeth nesaf.

- awgrymodd Aelod y dylid cyfathrebu'r egwyddor 'gadael dim olion', gyda'r pwyslais ar
warchod yr amgylchedd, yn broffesiynol i'r cyhoedd.

Diolchodd y Cadeirydd i'r Athro John Parkinson am y cyflwyniad ac am fynychu'r cyfarfod i 
gyflwyno ei ganfyddiadau. 

PENDERFYNWYD 
1. nodi'r adroddiad a chroesawu'r cyflwyniad.
2. nodi'r cynnydd a gyflawnwyd hyd yma yn y prosiect.

7. Economi Ymwelwyr Cynaliadwy Gwynedd ac Eryri – Cynllun Strategol
Cyflwynwyd – Adroddiad gan y Rheolwr Partneriaethau i roi diweddariad i Aelodau'r
Awdurdod ar gynhyrchu'r Cynllun Strategol ar gyfer Economi Ymwelwyr Cynaliadwy yng
Ngwynedd ac Eryri.

Adroddwyd – Cyflwynodd y Rheolwr Partneriaethau’r adroddiad a chyflwyniad sleidiau i roi
diweddariad i'r Aelodau ar gynhyrchu'r Cynllun Strategol ar gyfer Economi Ymwelwyr
Cynaliadwy yng Ngwynedd ac Eryri.

Croesawodd yr aelodau’r cyflwyniad a gwnaethant y sylwadau a ganlyn:-
- mewn ymateb i gwestiwn, adroddodd y Rheolwr Partneriaethau fod gwaith yn mynd

rhagddo gyda swyddogion o Gyngor Bwrdeistref Sirol Conwy a'r bwriad oedd sefydlu
Memorandwm Cyd-ddealltwriaeth ffurfiol gyda Chonwy maes o law. Byddai swyddogion
yn rhoi manylion cyswllt i'r Cynghorydd Dilwyn Owain Roberts gan fod ganddo ddiddordeb
mewn cyfrannu at y gwaith hwn.

- mewn ymateb i gwestiwn, cadarnhaodd y Rheolwr Partneriaethau yr ymgynghorwyd â
Bwrdd Uchelgais Economaidd Gogledd Cymru.

- gofynnodd Aelod, o ran monitro a gwerthuso, a yw'r strategaeth yn cynnwys sut mae pobl
yn teithio i mewn i'r Parc Cenedlaethol i asesu a yw'r Awdurdod yn cael effaith ar hyn.
Dywedodd y Rheolwr Partneriaethau fod arolwg a gynhaliwyd yn 2021 wedi amlygu ffaith
amlwg bod 98% o ymwelwyr ag Eryri yn teithio yn eu dull trafnidiaeth eu hunain, er y
gallai hyn fod o ganlyniad i bandemig Covid. Y bwriad oedd ailadrodd yr arolwg bob 5
mlynedd a byddai swyddogion yn bendant yn gallu mesur y dangosydd pwysig hwn.

PENDERFYNWYD nodi'r adroddiad ac argymell bod y drafft terfynol yn Atodiad 1 yn 
cael ei gyflwyno i'r Awdurdod i'w fabwysiadu'n ffurfiol. 

Daeth y cyfarfod i ben am 14.40 

 EITEM RHIF 14 

CYFARFOD: Awdurdod Parc Cenedlaethol Eryri 

DYDDIAD: 26 Ebrill, 2023 

TEITL: CYNHADLEDD EUROPARC, 3 – 6 HYDREF, 2023 
(Teithio i ac o ar 2 & 7 Hydref) 

TEYRNGED I’N TIRWEDD, LLE MAE NATUR A PHOBL YN 
CYDGORDIO – Dysgu o’r gorffennol i baratoi ar gyfer y 
dyfodol 

Wedi'i leoli yn Leeuwarden, Gogledd yr Iseldiroedd 
Prifddinas Diwylliant Ewrop, 2018 

AWDUR: Prif Weithredwr 

PWRPAS: I roi gwybod i'r Aelodau ynghylch y Gynhadledd ac enwebu 
Mynychwyr 

1. CEFNDIR :

1.1.  Mae 2023 yn nodi 50 mlynedd ers sefydlu Ffederasiwn EUROPARC fel corff 
cynrychioliadol Ardaloedd Gwarchodedig Ewrop. Mae gan y Ffederasiwn aelodaeth o 
378 o awdurdodau cyfrifol mewn dros 36 o wledydd ac mae’n hwyluso 
cydweithrediad rhyngwladol ym mhob agwedd ar Reoli Ardaloedd Gwarchodedig i 
wella a gwarchod ein hetifeddiaeth naturiol. Mae'r Ffederasiwn yn cael ei gydnabod 
ledled y byd fel rhwydwaith proffesiynol o Ardaloedd Gwarchodedig Ewropeaidd sy'n 
darparu fforwm i rannu profiadau proffesiynol, cydweithio ar brosiectau technegol a 
datblygu nodau cyffredin. 

1.2 Mae Awdurdod Parc Cenedlaethol Eryri wedi bod yn aelod o Ffederasiwn 
EUROPARC ers dros 25 mlynedd a chynhaliodd Gynhadledd EUROPARC yn Eryri yn 
2006. 

2. CYNHADLEDD FFEDERASIWN EUROPARC, 2023

2.1 Mae dull y gynhadledd yn seiliedig ar ddau biler y gynhadledd:
 Y thema, “Teyrnged i’n tirwedd, lle mae natur a phobl yn cydgordio” a
 Dathlu 50 mlynedd o Ffederasiwn Europarc : dysgu o'r gorffennol, paratoi ar gyfer y

dyfodol.

2.2 Y tri chwestiwn canolog yn ystod y gynhadledd fydd:
1. Pam, mewn perthynas â'r pwnc, y mae'n berthnasol dod o hyd i gytgord hirdymor a

chyflawni Nodau Datblygu Cynaliadwy'r Cenhedloedd Unedig?
2. Sut ‘allwn ni, yn bersonol a gyda'n gilydd, newid ein hymddygiad a gweithredu ar

lefel ranbarthol, genedlaethol ac Ewropeaidd i ddod o hyd i'r cytgord hwn?

3. Pa wersi a gafodd eu dysgu gennym o bolisïau a mesurau'r gorffennol o ran yr effaith
ar y Dirwedd Ewropeaidd?

2.3 Mae'r gynhadledd yn canolbwyntio ar rwydweithio a chyfnewid gwybodaeth. Mae’r
rhaglen 4 diwrnod yn cynnwys prif areithiau, gweithdai thema amserol ac
ymweliadau maes â chynefinoedd amrywiol yn amrywio o barc natur o wneuthuriad
dynol mwyaf y byd yn Nieuw, paradwys adar ar wely’r môr gynt neu ymweliad â’r
gors barhaus fwyaf yn y gogledd orllewin Ewrop - i enwi ond ychydig.

3. PRESENOLDEB YNG NGHYNHADLEDD EUROPARC, 2023

3.1 Yn hanesyddol mae Parc Cenedlaethol Eryri wedi enwebu dau gynrychiolydd i
fynychu'r Gynhadledd. Yn ystod y blynyddoedd diwethaf mae cynrychiolwyr wedi'u
dewis ar sail eu disgyblaeth broffesiynol benodol gan ystyried thema'r Gynhadledd.

4.  ARGYMHELLION:

4.1 Gofynnir i aelodau benderfynu a ddylai APCE gael ei chynrychioli yng
Nghynhadledd EUROPARC 2023 ac os felly, cymeradwyo nifer y
cynrychiolwyr.

4.2 Yn ddarostyngedig i 4.1 uchod, gofyn am enwebiadau (aelod/staff) o Eryri i
fynychu Cynhadledd EUROPARC yn 2023 ac i'r Cadeirydd a'r Prif
Weithredwr gymeradwyo'r ddirprwyaeth.

5. GWYBODAETH GEFNDIROL:

Gwefan y Gynhadledd a manylion pellach am y rhaglen, gweithdai ac ymweliadau
safle: https://www.europarc2023.nl/

JO/ Awdurdod Ebrill \ Europarc 2023 

AWDURDOD PARC CENEDLAETHOL ERYRI / SNOWDONIA NATIONAL PARK AUTHORITY  Amserlen / Timetable 2023/2024
2023 2024

CYFARFOD DYDD AMSER MEH GOR AWST MEDI HYD TACH RHAG ION CHWE MAW EBR MAI MEH DAY TIME MEETING

AWDURDOD MER 10.00
CCB
14

AGM
13 15 7 24

CCB
12

AGM
WED 10.00 AUTHORITY

PWYLLGOR
PERFFORMIAD AC

ADNODDAU
MER 10.00 12 29 20 WED 10.00

PERFORMANCE &
RESOURCES
COMMITTEE

PWYLLGOR
CYNLLUNIO A

MYNEDIAD
MER 10.00 28 6 18 6 24 6 17 22 26 WED 10.00

PLANNING &
ACCESS

COMMITTEE

PWYLLGOR
SAFONAU

GWE pm 1 26 FRI pm STANDARDS
COMMITTEE

PANELI YMWELD Y
GOGLEDD A’R DE MER am 7 5 20 25 13 31 13 1 5 WED am

NORTHERN AND
SOUTHERN
INSPECTION

PANELS

BWRDD
PLAS TAN Y BWLCH MER am/pm 14 13 15 7 12 WED am/pm

PLAS TAN Y
BWLCH
BOARD

BWRDD YR YSGWRN MER pm 11 21 WED pm YR YSGWRN
BOARD

GWEITHGOR
AELODAU

MER am/pm 28 6 18 6 24 6 17 22 26 WED am/pm MEMBERS’
WORKING GROUP

CYD WEITHGOR
LLEOL

GWE am 30 17 28 FRI am LOCAL JOINT
WORKING GROUP

DIWRNOD
DATBLYGU
AELODAU

GWE am/pm 23 15 21 FRI am/pm
MEMBER

DEVELOPMENT
DAY

SEMINAR AELODAU
TIRWEDDAU

DYNODEDIG CYMRU
(Parc Cenedlaethol

Arfordir Penfro)

DESIGNATED
LANDSCAPES

WALES
MEMBERS’
SEMINAR

(Pembrokeshire
Coast National Park)

EUROPARC

Leeuwarden,
yr Iseldiroedd.

3 - 6
EUROPARC

Leeuwarden,
the Netherlands.

CYFARFOD DYDD AMSER JUNE JUL AUG SEPT OCT NOV DEC JAN FEB MAR APR MAY JUNE DAY TIME MEETING

EITEM RHIF 17 

PWYLLGOR PERFFORMIAD AC ADNODDAU 
DYDD MERCHER 30 TACHWEDD 2022 

Cynghorydd Elfed Powell Roberts (Gwynedd) (Cadeirydd) 

PRESENNOL: 

Aelodau wedi eu penodi gan Gyngor Gwynedd 
Y Cynghorwyr Elwyn Edwards, Annwen Hughes, June Jones, Kim Jones, Edgar Wyn 
Owen, John Pughe Roberts, Meryl Roberts; 

Aelod wedi ei benodi gan Gyngor Bwrdeistref Sirol Conwy 
Y Cynghorydd Jo Nuttall; 

Aelodau a benodwyd gan Lywodraeth Cymru 
Mr. Brian Angell, Ms. Tracey Evans, Mrs. Sarah Hattle, Mr. Tim Jones, Ms Delyth Lloyd; 

Swyddogion 
Mr. Emyr Williams, Mr. G.I.  Jones, Mr. J. Cawley, Mr. D. Edwards, Ms. B. Hughes, Mr. David 
Williams, Ms. Nia Murray, Mrs. Awel Gruffydd, Mr. Rhys Owen, Mrs. A. Gaffey; 

Ymddiheuriadau 
Y Cynghorwyr Louise Hughes, Ifor Glyn Lloyd. 

Datganodd y Cyfarwyddwr y Gwasanaethau Corfforaethol fod y cyfarfod yn cael ei recordio 
er mwyn cynorthwyo gyda gwirio'r cofnodion. 

1. Cyhoeddiadau'r Cadeirydd
Croesawodd y Cadeirydd staff ac aelodau i gyfarfod Hybrid cyntaf yr Awdurdod.

2. Datgan Budd
Ni ddatganwyd unrhyw Fudd Personol mewn perthynas ag unrhyw eitem.

3. Cofnodion
Cafodd cofnodion y cyfarfod Perfformiad ac Adnoddau a gynhaliwyd ar 13
Gorffennaf 2022 eu derbyn ac arwyddodd y Cadeirydd hwy fel rhai cywir.

4. Log Gweithredu
Cyflwynwyd – Log o gamau gweithredu strategol yn deillio o benderfyniadau a
wnaed yn ystod cyfarfodydd y Pwyllgor Perfformiad ac Adnoddau, er gwybodaeth ac
i’w gweithredu.

PENDERFYNWYD nodi'r Log Gweithredu, er gwybodaeth.

5. Adroddiad Diweddaru ar Gyllid Grant Allanol
Cyflwynwyd – Adroddiad gan y Prif Weithredwr i roi diweddariad ar brosiectau a
gefnogir gan yr Awdurdod ac i gadarnhau blaenoriaethau ar gyfer cymorth grant
allanol yn y dyfodol.

Adroddwyd - Cyflwynodd y Prif Weithredwr yr adroddiad a'r cefndir a rhoddodd
fanylion pellach er budd yr Aelodau a benodwyd ar yr Awdurdod yn ddiweddar.
Dywedodd nad yw pob Awdurdod Parc Cenedlaethol yn elwa o allu cyflawni

prosiectau drwy ddefnyddio cyllid grant allanol ac awgrymodd y dylai'r Aelodau gadw 
copi o'r adroddiad at ddibenion cyfeirio ato, oherwydd fe ofynnir iddynt gwblhau 
holiadur fel rhan o arolwg gan Archwilio Cymru yn ystod y mis neu ddau nesaf. 
Gwahoddwyd yr aelodau i gysylltu â'r Prif Weithredwr yn uniongyrchol os oedd 
angen eglurhad pellach arnynt ar unrhyw fater. 

Rhoddodd yr Aelodau ystyriaeth fanwl i’r adroddiad a gwnaethant y sylwadau a 
ganlyn:- 
- mewn ymateb i gwestiwn ar broffil gwariant a blynyddoedd proffil Prosiect LIFE

Coedwig Glaw Celtaidd Cymru, sicrhaodd y Pennaeth Cadwraeth, Coetiroedd ac
Amaethyddiaeth yr Aelodau fod y prosiect yn cynnwys elfen gost uchel dros y tair
blynedd gyntaf a'i fod wedi'i reoleiddio'n gadarn iawn gan y Monitrydd
Ewropeaidd, a oedd yn fodlon i'r Awdurdod wneud cais am estyniad 2 flynedd yn
yr wythnos nesaf i 10 diwrnod.

- mewn ymateb i gais gan Aelod, cytunodd y Prif Weithredwr i ddiwygio    Atodiad
2 i ddarparu gosodiad mwy strategol yn y dyfodol.

- Bu'r Aelodau a'r swyddogion yn trafod cymhlethdodau sicrhau cytundebau rheoli
ymhellach gyda nifer o dirfeddianwyr preifat. Cadarnhaodd swyddogion fod gan
Cyfoeth Naturiol Cymru eu cyllid eu hunain a all hefyd ychwanegu gwerth at waith
yr Awdurdod.

- Atodiad 2 - eitem 14 Datgarboneiddio - awgrymodd Aelod y gellid adolygu hyn ar
ôl i'r Grŵp Strategaeth Garbon adrodd ac awgrymu y gellid ariannu lleihau a
hyrwyddo carbon drwy'r mecanwaith hwn yn y dyfodol. Hefyd, gallai casglu data
ar effaith newid hinsawdd o fewn y Parc Cenedlaethol ei hun gael ei gyflwyno
mewn ffordd fwy ystyrlon, a gallai gynorthwyo ystyriaethau strategol ar gyfer y
dyfodol.

PENDERFYNWYD 
1. nodi'r prosiectau a ariannwyd gan gyfalaf 2022 – 2025.
2. nodi cynnydd ar brosiectau byw (Atodiad 1).
3. cadarnhau'r meysydd blaenoriaeth ar gyfer bidiau yn y dyfodol  (Atodiad 2).
4. nodi'r Siart Llif Cymeradwyo Aelodau (Atodiad 3).

6. Craffu Strategol ar gyfer 2023-24
Cyflwynwyd – Adroddiad gan y Prif Weithredwr i’r Aelodau nodi’r adroddiad ac i
ystyried meysydd craffu pellach ar gyfer 2023-24 yn y flwyddyn ariannol nesaf.

Adroddwyd – Cyflwynodd y Prif Weithredwr yr adroddiad a'r cefndir. Dywedodd fod
rhaglen graffu ar gyfer y flwyddyn i ddod yn cael ei chytuno'n flynyddol gan y
Pwyllgor Perfformiad ac Adnoddau bob mis Tachwedd. Eleni, mae'r Tîm Rheoli, ar ôl
ystyried y pwysau presennol ar staff, yn argymell na ddylai'r Awdurdod ymrwymo i
raglen bellach o graffu strategol ar hyn o bryd.

PENDERFYNWYD
1. nodi'r adroddiad a'r rôl graffu barhaus sy'n parhau mewn perthynas â

Charbon ac Enwau Lleoedd.
2. ystyried meysydd craffu pellach yn y flwyddyn ariannol nesaf.

7. Rhaglen Waith Gorfforaethol 2022-23
 Cyflwynwyd – Adroddiad cynnydd gan y Cyfarwyddwr Gwasanaethau Corfforaethol ar
gyfer chwarter cyntaf ac ail chwarter (Ebrill – Medi) y flwyddyn ariannol.

Adroddwyd – Cyflwynodd y Cyfarwyddwr Gwasanaethau Corfforaethol yr adroddiad 
a'r Rhaglen Waith Gorfforaethol a gofynnodd i'r Aelodau nodi bod yr Amcanion 
Llesiant wedi'u croesgyfeirio â'r targedau a osodwyd ar gyfer APCE yn Llythyr Cylch 
Gwaith cyfredol Llywodraeth Cymru. 
 
Trafododd yr Aelodau a’r Swyddogion yr adroddiad a gwnaethant y sylwadau a 
ganlyn:- 
- Amgylcheddau Cydnerth 

Mynd i'r afael â'r dirywiad mewn Natur 
Cadarnhaodd y swyddogion eu bod yn dal i aros am gadarnhad ynghylch cyllid 
parhaus gan Lywodraeth Cymru dros y 3 blynedd nesaf i ddatblygu Cynllun 
Gweithredu ar gyfer adfer natur yn Eryri. Cadarnhaodd y Pennaeth Cadwraeth, 
Coedlannau ac Amaethyddiaeth fod gwaith cyfalaf yn parhau, er ei fod yn dibynnu 
ar gyllid yn y dyfodol a materion capasiti yn yr adran. Dywedodd y Prif Weithredwr 
fod y Swyddog Strategol Adfer Natur ac Atafaelu Carbon newydd ei phenodi hefyd 
yn cyfrannu at y gwaith hwn. 

- cadarnhaodd y Prif Weithredwr, yn dilyn cyhoeddiad diweddar gan Lywodraeth 
Cymru ar y plymio dwfn arfaethedig i'r dirywiad mewn natur, fod y teulu o 
Dirweddau Gwarchodedig wedi ysgrifennu at Leslie Griffiths AS. Mewn ymateb, 
cadarnhaodd y Gweinidog y byddai’n ystyried defnyddio swyddogion fel hwyluswyr 
yn y cynllun newydd i gydgysylltu camau gweithredu ar draws nifer o ddeiliaid 
cytundebau i gefnogi tirweddau gwarchodedig. 

- Ffyrdd Cydnerth o Weithio 
Moderneiddio Trefniadau Llywodraethu 
Mewn ymateb i gwestiwn ar ddatblygu Aelodau, dywedodd y Prif Weithredwr fod 
penodiadau wedi'u gwneud i'r tair swydd Strategol a ariennir gan Lywodraeth 
Cymru, y bydd un ohonynt yn mynd i'r afael â Chynhwysiant, Amrywiaeth a 
Rhagoriaeth Llywodraethu sy'n cynnwys datblygu Aelodau ac sy'n cael ei chynnal 
gan Barc Cenedlaethol Arfordir Penfro. Bydd rhaglen hyfforddi a datblygu yn cael 
ei sefydlu, a phapur trafod yn cael ei gyflwyno i Weithgor yr Aelodau yn gynnar yn 
2023. Dywedodd hefyd fod sesiynau sefydlu aelodau newydd wedi’u cynnal, a 
bod Cwrs Sefydlu Aelodau Newydd y DU wedi’i gynnal yn Northumberland ym 
mis Tachwedd, er nad oedd aelodau newydd o Eryri wedi gallu bod yn bresennol 
y tro hwn. Roedd Seminar Aelodau Parciau Cenedlaethol Cymru yn cael ei 
threfnu a'i chynnal gan Awdurdod Parc Cenedlaethol Bannau Brycheiniog ym mis 
Mai 2023 ac mae'r Awdurdod hefyd wedi penodi Sarah Hattle i gynorthwyo gyda 
Mentora Aelodau. 
 

PENDERFYNWYD nodi'r adroddiad. 
 
8.  Cynllun Cydraddoldeb Strategol 

 Cyflwynwyd – Adroddiad ar y cyd gan y Pennaeth Gweinyddol a Gofal Cwsmer a’r 
Pennaeth Adnoddau Dynol i gyflwyno’r Adroddiad Blynyddol ar gyfer 2021/22. 
 

  Adroddwyd – Cyflwynodd y Pennaeth Gweinyddol a Gofal Cwsmer yr adroddiad ac 
Adroddiad Blynyddol y Cynllun Cydraddoldeb Strategol ar gyfer 20 21/22. Mewn 
ymateb i gwestiwn, rhoddwyd sicrwydd i'r Aelodau bod yr Awdurdod yn parhau i 
weithio yn unol â'i Ddatganiad Llesiant 2021-2026. 

 
 PENDERFYNWYD nodi'r adroddiad a chymeradwyo Adroddiad Blynyddol 20 20 

21/22 y Cynllun Cydraddoldeb Strategol i'w gyhoeddi ar wefan yr Awdurdod. 

9. Deddf yr Amgylchedd (Cymru) 2016 Rhan 1 – Adran 6
Adroddiad Dyletswydd Bioamrywiaeth a Chydnerthedd Ecosystemau 2022
Cyflwynwyd – Adroddiad drafft gan Dafydd Roberts, Uwch Ecolegydd.
Adroddwyd – Cyflwynodd y Pennaeth Cadwraeth, Coedlannau ac Amaethyddiaeth
yr adroddiad ar ran yr Uwch Ecolegydd nad oedd yn gallu bod yn bresennol.

Trafododd yr Aelodau'r adroddiad a gwneud y sylwadau a ganlyn:-
- Diolchodd yr aelodau i'r Uwch Ecolegydd am ei adroddiad rhagorol a oedd yn

gryno ac yn glir.
- mewn ymateb i gwestiwn ar y gwaith llwybrau troed ar SoDdGA Cors Geuallt,

cadarnhaodd y Pennaeth Cadwraeth, Coedlannau ac Amaethyddiaeth fod
swyddogion yn ymgynghori â Chyfoeth Naturiol Cymru ar bob achlysur a bod yr
Awdurdod wedi dysgu addasu ei arferion a'i weithdrefnau dros amser. Roedd
swyddogion yn ymwybodol o'u dyletswydd i hyfforddi'r timau llwybrau troed a'r
angen i dynhau'r gofynion ar gyfer contractwyr allanol. Dywedodd y Prif
Weithredwr fod Pennaeth y Gwasanaeth Wardeiniaid yn paratoi adroddiad a fydd
yn amlinellu egwyddorion ar gyfer uwchraddio llwybrau troed yn y dyfodol ac yn
cynnwys rhesymau pam ac ar gyfer pwy yr oedd yr Awdurdod yn gwneud y
gwaith. Cadarnhaodd hefyd nad oedd angen caniatâd cynllunio ar gyfer y llwybr
ceffyl gan fod yr Awdurdod yn gwneud gwaith llwybrau troed o dan bwerau
awdurdod priffyrdd Cyngor Bwrdeistref Sirol Conwy.

- Trafododd yr Aelodau a'r Swyddogion dor-rheolaeth cynllunio sy'n cael effaith
negyddol ar fioamrywiaeth ac a oedd hyn yn rhywbeth y dylai'r Aelodau
ganolbwyntio arno. Cadarnhaodd y Cyfarwyddwr Cynllunio a Rheoli Tir fod
cefnogaeth gadarnhaol gan Lywodraeth Cymru sydd wedi cyhoeddi cyfarwyddeb
i'r awdurdodau cynllunio i sicrhau gwelliannau bioamrywiaeth ar gyfer pob
datblygiad. Yn anffodus, oherwydd nad oes unrhyw arweiniad o gwbl, mae hyn
wedi creu mwy o gymhlethdodau wrth i awdurdodau unigol ymdrin â’r
gyfarwyddeb mewn ffordd wahanol. Mae'r Awdurdod yn parhau i aros am yr
arweiniad ac yn y cyfamser, mae swyddogion yn tynnu sylw'r datblygwyr at yr
angen i ymgorffori mesurau gwella bioamrywiaeth yn eu cynigion fel amod
cynllunio. Nododd Aelod bryderon, pe na bai amodau cynllunio’n cael eu dilyn i
fyny, nad oedd unrhyw sancsiynau, ac mae hynny’n tanseilio’r broses gyfan.
Cadarnhaodd y Cyfarwyddwr Cynllunio a Rheoli Tir, er bod gan yr Awdurdod y
pwerau, roedd y gostyngiad mewn lefelau staffio yn y gwasanaeth cydymffurfio
yn golygu nad oedd y gwaith monitro angenrheidiol yn cael ei wneud.

- Trafododd yr Aelodau a'r Swyddogion y dystiolaeth oedd ar gael trwy ERAMMP a
Cofnod ac a oeddent yn ddigonol at ddibenion yr Awdurdod. Roedd y Prif
Weithredwr o'r farn nad oedd ERAMMP yn cyflawni fel y dylai, am ei fod yn ceisio
edrych ymlaen, a bod system Cofnod yn dda ond yn dibynnu ar ansawdd y
casglu data. Dywedodd y Pennaeth Cadwraeth, Coedlannau ac Amaethyddiaeth
fod ERAMMP newydd gael ei ail gontract a'r gobaith oedd y byddai'n gallu
dangos y cynnydd a’r dirywiad a darparu llinell sylfaen well wrth symud ymlaen.
Dywedwyd wrth yr Aelodau hefyd fod gan ddelweddau lloeren newydd Cymru
Fyw'r potensial i fod yn ffordd fwy cadarn o edrych ar dor-rheolaeth a newidiadau
cynnil mewn defnydd tir dros amser. Nododd yr Aelodau fod yr Awdurdod yn elwa
o gael swyddogion gyda'r sgiliau angenrheidiol i ddehongli'r data, nad ydynt
efallai ar gael i dirweddau dynodedig eraill ar hyn o bryd.

- dywedodd y Prif Weithredwr y bydd y defnydd o dechnoleg yn newid yn gyflym
dros y 5 mlynedd nesaf gyda systemau meddalwedd fel google analytics yn gallu
darparu gwybodaeth amser real ar unrhyw dirwedd, a fydd yn effeithio ar y ffordd
yr ydym yn rheoli ac yn ychwanegu gwerth ar gyfer y dyfodol.

- Trafododd yr aelodau ymhellach y posibilrwydd o gasglu data gylfinirod gan y
gymuned, a rheolaeth rhododendron ar dir sy'n ddarostyngedig i  gytundebau organig.

PENDERFYNWYD nodi'r adroddiad a chymeradwyo ei gyflwyno i Lywodraeth 
Cymru yn y dyfodol. 

10. Adroddiad Monitro Blynyddol Iechyd a Diogelwch 2021/22
Cyflwynwyd – Adroddiad gwybodaeth gan y Pennaeth Adnoddau Dynol i gynghori'r
Aelodau ar faterion Iechyd a Diogelwch o fewn yr Awdurdod.

Adroddwyd – Cyflwynodd y Pennaeth Adnoddau Dynol yr adroddiad a'r cefndir.

Trafododd yr Aelodau'r adroddiad a chodwyd y materion a ganlyn:-
- roedd Aelod yn pryderu nad oedd data cymhariaeth wedi'i gynnwys ac y dylai'r

adroddiad ddarparu mwy o wybodaeth fonitro. Eglurodd y Pennaeth Adnoddau
Dynol nad oedd y data'n ddigonol i'w gynnwys yn yr adroddiad a chytunodd y
Cyfarwyddwr Gwasanaethau Corfforaethol fod y data a oedd ar gael wedi bod yn
anodd ei ddehongli. Dywedodd fod y wybodaeth yn cael ei diweddaru ac y byddai ar
gael yn electronig yn y dyfodol.

- Trafododd yr Aelodau a'r swyddogion yr adolygiad sydd ar ddod o arferion gwaith a
mabwysiadu dull ystwyth o weithio yn y dyfodol. Mewn ymateb i gwestiwn, teimlai'r
Cyfarwyddwr Gwasanaethau Corfforaethol tra bod y gwaith hwn yn mynd rhagddo y
byddai'n anodd asesu effaith gweithio gartref ar les staff ond sicrhaodd yr Aelodau y
byddai monitro'n cael ei adfer yn ddi-oed. Dywedwyd wrth yr aelodau bod yr holl
staff yn cael eu hannog i ddilyn cyfarwyddiadau ar sut i osod eu hoffer a mynd i'r
afael â'u hanghenion gweithio gartref. Yn codi wedi hynny, cadarnhaodd y Pennaeth
Adnoddau Dynol y byddai adroddiad diweddaru yn cael ei gyflwyno i gyfarfod nesaf
y Pwyllgor Perfformiad ac Adnoddau.

PENDERFYNWYD 
1. nodi'r adroddiad, er gwybodaeth.
2. disgwyl am adroddiad diweddaru ar arferion gwaith i gyfarfod nesaf y

Pwyllgor Perfformiad ac Adnoddau.

11. Adroddiad Blynyddol y Canolfannau Croeso
Cyflwynwyd – Adroddiad gan y Rheolwr Twristiaeth Gynaliadwy i roi diweddariad i'r
aelodau ar gynnydd y Canolfannau yn erbyn targedau ariannol.

Adroddwyd – Cyflwynodd y Rheolwr Twristiaeth Gynaliadwy yr adroddiad yn fanwl a
rhoddodd drosolwg o'r flwyddyn 2022/23 hyd yma a ffigurau cymhariaeth o 2019/20.

Trafododd yr Aelodau y materion a ganlyn:-
- Roedd yr aelodau'n cydymdeimlo â'r problemau staffio a brofwyd gan y

gwasanaeth.
- roedd angen rhoi cyhoeddusrwydd i'r ffaith bod y Gwasanaeth Sherpa yn

gweithredu i Feddgelert.
- cadarnhaodd y Rheolwr Twristiaeth Gynaliadwy bod staff y Canolfannau Croeso

yn cael eu cadw yn ystod misoedd y gaeaf, er bod Canolfan Groeso  Aberdyfi,
sy'n gyrchfan mwy tymhorol, wedi colli staff oherwydd ei bod ar gau o ddiwedd
mis Hydref hyd ddiwedd mis Mawrth.

- Trafododd yr Aelodau'r posibilrwydd o ddefnyddio'r Canolfannau Croeso fel
mannau cynnes y gaeaf hwn. Cytunodd y Rheolwr Twristiaeth Gynaliadwy i
ymchwilio i'r posibilrwydd hwn.

- nododd Aelod bryderon y gallai problemau recriwtio a chadw staff fod yn risg
gorfforaethol i'r Awdurdod ac er mwyn darparu ffocws corfforaethol, roedd angen
i'r Aelodau gael cipolwg ar y rheswm dros hyn. Yn codi wedi hynny, gofynnwyd i
swyddogion ystyried trefnu ymgyrch recriwtio. Dywedodd y Prif Weithredwr fod
hyn eisoes wedi'i godi gan y Pennaeth Adnoddau Dynol a oedd ar hyn o bryd yn
gweithio ar hyrwyddo'r Awdurdod fel cyflogwr o ddewis. Roedd y Prif Weithredwr
a'r Cyfarwyddwr Cynllunio a Rheoli Tir hefyd yn edrych ar weithio mewn
partneriaeth ag awdurdodau lleol eraill yng Nghymru i ddenu Swyddogion
Cynllunio Cymraeg eu hiaith. Atgoffodd y Prif Weithredwr yr Aelodau fod yr
Awdurdod yn ddiweddar wedi codi cyflogau staff o ddau bwynt cynyddrannol ar
draws y gweithlu er mwyn cystadlu â chyflogau a dalwyd gan Gyngor Bwrdeistref
Sirol Conwy, Cyngor Gwynedd a Chyfoeth Naturiol Cymru a chredai Cyfarwyddwr
y Gwasanaethau Corfforaethol y gallai darpar ymgeiswyr gael eu denu gan
ymagwedd ystwyth yr Awdurdod at arferion gwaith, sy'n darparu hyblygrwydd a
gwell cydbwysedd rhwng bywyd a gwaith.

- argymhellodd Aelod opsiynau amrywiol ar gyfer denu staff i weithio yn y
canolfannau croeso megis creu mwy o rolau rhan amser i annog gweithwyr hŷn
neu gynnig talu costau teithio ayb.

- Trafododd yr aelodau opsiynau ar gyfer creu ymgyrch cyfryngau cymdeithasol i
hyrwyddo'r Canolfannau Croeso a denu mwy o bobl i'r Canolfannau.

- mewn ymateb i gwestiwn, dywedodd y Rheolwr Twristiaeth Gynaliadwy ei bod yn
mynychu ffair fasnach flynyddol yn Harrogate, yn gweithio gyda chyflenwyr lleol,
yn amrywio'r stoc, ac yn defnyddio amrywiol ddulliau megis gwerthu nwyddau ar
gomisiwn i grefftwyr lleol ac ati, er mwyn gwella maint yr elw.

PENDERFYNWYD nodi'r adroddiad a chymeradwyo'r camau gweithredu ar 
gyfer 202 3/24, fel yr amlinellwyd. 

12. Cofnodion Bwrdd Rheoli Plas Tan y Bwlch
Cyflwynwyd - Cofnodion cyfarfod Bwrdd Rheoli Plas Tan y Bwlch a gynhaliwyd ar 13
Gorffennaf 2022, er gwybodaeth. Cyflwynodd Cadeirydd Bwrdd Rheoli Plas Tan y
Bwlch y cofnodion, a rhoddodd y Cyfarwyddwr Gwasanaethau Corfforaethol grynodeb
o'r sefyllfa bresennol.

Trafododd yr Aelodau a’r swyddogion y canlynol:-
- er gwybodaeth, dywedodd y Cyfarwyddwr Gwasanaethau Corfforaethol fod 'S4C -

Priodas Pum Mil' wedi ffilmio ym Mhlas Tan y Bwlch yn ddiweddar ac y byddai'r
rhaglen yn cael ei darlledu dros gyfnod y Nadolig.

- mewn ymateb i gwestiwn, dywedodd y Cyfarwyddwr Gwasanaethau Corfforaethol
gan fod Plas Tan y Bwlch yn adeilad rhestredig Gradd II*, bod angen cynnal cyflwr
yr adeilad yn y tymor byr. Cynghorodd ymhellach, unwaith y bydd y Cynllun Busnes
wedi'i gytuno, y bydd penderfyniadau hirdymor ar gyllid grant a photensial
partneriaeth yn y dyfodol i gyd yn cael eu cyflwyno i'r Awdurdod i'w hystyried cyn
gwneud unrhyw benderfyniad ffurfiol ar ddyfodol Plas Tan y Bwlch.

- dywedodd y Prif Weithredwr ymhellach pe na bai setliad Llywodraeth Cymru yn
ffafriol, y gallai amgylchiadau newid yn gyflym iawn, ac y gellid gofyn i'r Aelodau
ystyried dyfodol Plas Tan y Bwlch ar ddyddiad cynharach.

PENDERFYNWYD nodi'r cofnodion, er gwybodaeth. 

Daeth y cyfarfod i ben am 11.50 

